
Aurkezpena. 

 

Bilbon ametsak errealitate bihurtzen direla esan genuen gogoeta estrategikoan. Orain, nola gauzatu 
esango dugu. Hipotesia planteatuz egingo dugu, estrategia planteatuz: Bilbao as Global City. 
 
Globalizazioa erronka da gaur egun. Funtsean, globalizazioaren baitan elementu bi daude: Garai 
industrialaren garapena eta informazioen eta komunikazioaren teknologien sarrera jarduera 
ekonomikoaren sektore guztietan, toki garatu zein ez garatuetan. Teknologiok laguntzarako eta 
elkarbizitzarako espazio berriak eraikitzeko aukera ematen digute, garai bateko espazio- eta 
denbora-trabak gaindituz. Hala, bada, argi esan dezakegu inoiz ez dugula gizakiok gaur bezain 
elkartuta egoteko abagunerik izan. 
 
Baina mundu global hori estandarren mundua da aldi berean, eta desberdintasuna lekuan lekukoa 
da. Mundu globalean balorea sortzearen aldeko apustua egin nahi du Bilbok. Ideiak dauzkaten 
pertsonentzako hiri erakargarria. Proiektu berritzaileak bultzatzeko konpromisoa hartu du, bide 
horretatik. 
 
Azken hamar urteotan birmoldaketatik berrikuntzara pasatu da Bilbo. Hurrengo hamar urteetan 
jokoan egongo da mundu globalean izango dugun papera. 
 
Sorkuntzaren espirituak blaitu zuen gogoeta estrategikoa. Estrategia bera pauso pisutsuagoa da: 
gogoetatik ekintzara pasatzea da. Estrategia funtsezkoa da gaur egun, eta honako elementuak 
dauzka oinarrian: azterketa objektiboa egiteko gaitasuna, aukeren identifikazioa eta, borondate 
politikoa aldean, abagune arduratsuen bereganatzea. 
 
Ondoko faktoreak izango dira XXI. mendeko ekonomiaren agintariak (onartzeko prest egon behar 
dugu guk): teknologia berriak sortuko dituen Berrikuntza zientifikoa, berrikuntza teknologikoa bera 
(aldi berean, aurkikuntza berriak ikerketarako prestatuta daudenekin eta unibertsitatean aritzen 
direnekin lotzeko gaitasunaren menpean egongo da) eta berrikuntza-eskaintza horrek merkatuan 
edukiko duen hedapena. Ekonomia berrian, aurrerapen zientifikorik gabe ez dago hazkuntza 
ekonomikorik. 
 
Hona hemen gure helburu estrategikoa: “ekimen enpresiarialak gauzatuko dituen testuinguru 
aurreratua sortzea”. Hori burutzeko, hiritar guztiak ahalegin berean murgildu behar ditugu, Bilbo 
berrikuntza eta berritzaileentzako espazio sozial erakargarria bilakatuz, munduari ekimenak 
eskainiko dion espazio erakargarria, hain zuzen. Berrikuntza, kultura, bizitza-kalitatea eta 
globaltasuna dira Bilbo Globalaren ezaugarriak. Hiriak pertsonak bilatzen ditu proiekturako. 
Pertsonok badakite mundu komuna osotzen dutela eta, nortasun desberdinaren aberastasuna zein 
euren elkartasunerako errealitatea oinarrian, konpromisoa hartzen dute. 
 
Konpromisoaren eguna heldu da. Milurteko berriaren aurrean pertsonen aldeko apustua egin duen 
hiria da Bilbo. Ezagutza kapitalizatzen duen Berrikuntza-hiria. Pertsonengan konfiantza tinkoa dauka 
eta, etorkizunaren eraikuntzan, konpromiso beraren tinkotasuna espero du. 

Sarrera. 
 
1999ko udazkenean, Bilbao Metropoli-30 elkarteak Gogoeta Estrategikoko lan mardularen emaitzak 
aurkeztu zizkien batzar orokorrari eta, oro har, euskal gizarteari. Lan hori elkartearen baitan egin zen, 
eta metropoliko herritarren bizitzako alor guztietako eta munduko hainbat lekutako adituek hartu 
zuten parte lan horretan.  
 

Gogoeta Estrategiko horretan zehaztutako Ikuspegiaren aurkezpenak eta Bilbao Metropoli-30 
Elkarteak helburu hori lortzeko xedez aurrera egiteko hartu zuen konpromisoak Bilbo 
Metropolitarrerako Plan Estrategiko berria egiteko prozesua abian jartzeko balio izan zuten; izan ere, 
plan berri horrek hainbat proiektu antolatzen ditu Bilboko metropolia aipatu Ikuspegiak finkatzen duen 
norabidetik bideratzeko. 

Horrenbestez, Gogoeta Estrategikoa, Ikuspegia, abiapuntutzat harturik, etorkizuneko gakoak eta 
Ikuspegiak zehazten dituen oinarrizko elementuak aintzat harturik, eta metropoliaren garapen 
sistemikoaren ikuspuntua inolaz ere ahaztu gabe, Plan Estrategikoa 2010 izenekoaren oinarrian hiru 
euskarri nagusi daude: gizakiak, hiriaren jarduna eta metropoliaren erakargarritasuna. Hiru elementu 
horien erdian, horietako bakoitzaren ardatza eta hirurak batera duten euskarri gisa, jakintzaren 
kudeaketa dago, azken hori gabe ezinezkoa izango litzateke-eta sistemak aurrera egitea. 

Bilbao Metropoli-30 elkarteak antzeman du Bilboko egoera eta nazioarteko testuingurua aldatu egin 
direla, eta horrek esan nahi du estrategia egiteko orduan inflexio puntua iritsi dela. Horregatik, Bilbao 
Metropoli-30 elkarteak sinesten du Bilbok eta inguruko metropoliak modernizatzeko ekimen berri 
baterako indarrak batu behar dituztela eta, horrela, dagoeneko lortu den joeraren aldaketa 
estrategikoa sendotu eta errentagarri egin ahal izango da. Aldi berean, Ezagueraren Gizarte berrian 
metropolia mundu mailako aitormena izango duen nazioarteko hiri gisa bultzatu ahal izango da. 
Baloreak piztu behar dira eta hiriaren erakargarritasuna berretsiko dituzten lehenengo mailako 
proiektu berriak martxan jarri, bide batez herritarren aukerak bultzatuz eta, eredu jasangarriari 
jarraituz, aberastasuna sortzea ahalbideratuz. 

Gakoa, finean, honakoa da: analisian zehaztutako etorkizuneko baloreak hirigintzako proiektuetan 
sendotzea eta, horrela, martxan jartzea eta gizarteak proiektuak ulertzea ahalbideratzea. Hurrengo 
hamarkadarako Bilbo metropolitarrerako aurreikusi diren proiektu berriek pasatako hamar urteotan 
egindako aurrerapenetara egokitu behar dira, horren ondorioz biziberritzeko zikloa osatuko delako 
eta Bilbok eta, oro har, Euskadi osoak, 2010. urtearen inguruan, bizitza-kalitatea eta nazioartean 
lehiakortasun maila altuak lortuko dituzte. 

Inguruaren analisia. 
Hiriak, munduko erreferentziak. 
 
 
Globalizazioaren ondorioz hiriak izugarri biziberritzen ari dira, dela kokagune eta erabaki-gune gisa, 
dela lehiakortasuneko abantailak gauzatzeko eta artikulatzeko gune gisa. Estatuak txikiegiak dira 
ekonomia globalaren artezpideak ezartzeko eta kontrolatzeko, eta handiegiak herritarren interes 
anitzak ordezkatzeko. Ideiak “sortzea – ezartzea” binomioa kokagune geografiko bati loturik ez 
dauden banakako zein taldekako eragileen ondarea da, baina eragile horiek kokagunea bilatu 
beharko dute noizbait. Hiria elementu sortzaile edo/eta ekimen ugariko pertsona, enpresa eta 
erakunderen erakargarri bilakatzen den heinean, eragile horiek geratzea bultzatzeko gauza baldin 
bada, hiri horretako biztanleen bizitza-kalitatearen neurririk onenak bermatzeko oinarria bilakatuko 
da. Gizarte berrian hiriek duten lehengairik onena hiritarrak eta aldaketarako behar den irudimena 
dira. 
 
Urte gutxi barru herritar gehien-gehienak hirietan biziko dira; hiriek pertsonen interes sozial, 
ekonomiko eta kulturalak ordezkatzeko behar den garrantzia eta zilegitasun soziala dauzkate. Horrez 
gain, aldaketei ekiteko, beharrak asetzeko, lankidetzan aritzeko eta antzerako arazo eta helburuak 
dituzten beste hiri eta eskualde batzuekin lan-sareak osatzeko behar den malgutasuna daukate. 

Globalizazioa arin datorkigun honetan, eskualdeek gero eta garrantzi eta partaidetza handiagoa 
daukate, eta eskualdeen barruan metropoliak dira oinarria,  lehiakortasunean enpresek abantailak 
izan, artikulatu eta ezartzean giltzarriak baitira. Globalizazioaren testuinguru horretan, metropoliak 
gero eta garrantzi handiagoa, protagonismo handiagoa hartzen ari dira eta fenomeno horri kokagune 
bat eman behar zaio; izan ere, horrela, fenomenoaren ondorioak eta gorantz doazen metropolien 
guneei ekar diezazkiekeen aukerak ikusi ahal izango ditugu. 

Eskualde-buruak eta horren inguruan, gertu, dauden garrantzi txikiagoko herri eta hiriek osatzen dute 
metropoli-aldeen esparrua. Horiek guztiek bat egiten dute nortasun berdina dutelako eta garraio eta 
merkataritzari begira esparru bakar bat balitz bezala jarduten dutelako. Horrez gain, inguruneari 
dagokionean, ekonomia eta gizarteari dagokienean, elkarren arteko menpekotasuna dute. Ezaugarri 
horiek direla eta, antzinako estatu-nazioen antza daukate, baina egungo eskualde metropolitarrek 

bat-bateko komunikazio elektronikoa eta kapitalen transferentziak erabiltzen dituzte eta herritarren 
mugimenduen xede nagusiak izaten dira. Errealitate berri horiek paradigma berri baten giltzarria 
balira bezala azaltzen dira eta paradigma horretan globala denak, eskualde mailakoak eta tokian 
tokiko errealitateak elkarri osatzen diote. Errealitate horiek mundu berria nola antolatzen hasi den 
islatzen dute, eta sistema global berri horretan lehenengo mailako eragile ekonomikoak dira. 

Laurogeita hamarreko urteetan Internetek eta iraultza digitalak aurrerapauso azkarrak eman zituzten 
neurrian, esparru horiek gero eta garrantzi handiagoa eskuratu zuten. Faktore bi horiek ekonomiaren 
hedapena azkartu dute eta merkataritza globalak gora egitea eragin dute. XXI. mendearen erronka 
da eskualdeko estrategia planifikatzerakoan indar  horietaz eta gizartearen ahalegin, gaitasun eta 
borondateaz baliatzea. Izan ere, garatzen ari den ekonomia globalean lehiatu ahal izateko, eskualde 
metropolitarrek ez dute aukeratik: eskualde-buru diren hiriak babesteko, haien potentzialtasun 
guztiak jokoan jarri behar dituzte, arin hazi behar dute, euren ingurunearen jasangarritasuna bermatu 
behar dute, berdintasun sozial handiagoa lortu behar dute eta, gero eta lehiakorragoa den merkatu 
globalean nabarmendu daitezen, giza baliabideak trebatu behar dituzte. 

Konurbazio metropolitarren ezaugarrietako bat herritarren kontzentrazioa da, kontzentrazio horren 
eta lehenago deskribatutako testuinguru berriaren eraginez, konurbazioak berrikuntza, ezagupen eta 
zerbitzutako guneak bilakatzen dira, aberastasuna sortzeko potentziala dutelarik. Gero eta gehiago, 
gero eta indartsuago, eskualdeak dira herritarren bizitza-maila igotzeagatik pribilegiodun kokapenak 
lortzeko lehiatzen direnak eta, horretarako, berebiziko garrantzia du ezagupeneko gizarte berriaren 
ezaugarriak zehaztea, gure inguruko gizarte berriaren ezaugarriak zehaztea. Gizarte horretan 
jakintza, ezaguera da oinarrizko baliabide estrategikoa. Horrek esan nahi du testuinguru berri 
horretan eskainitako zerbitzu eta produktuen balore erantsia produktu eta zerbitzu horien jakintza eta 
ezagueran datzala. Zerbait egiten jakitea, “know how” delako hori, produktua egiteko behar den 
kapitala eta ekoizteko eta merkatura ateratzeko behar den lana baino garrantzitsuagoa bilakatu da. 
Horrez gain, berrikuntza eta ikerketa eta garapena (I+G) ere giltzarriak bilakatu dira, horiek baitira 
sortutako eta erabilitako ezaguerez harago joatea ahalbidetzen duten tresna bakarrak, ohikoen 
ordez, lehian abantaila berriak sortuko dituzten beste ezaguera batzuetara eramango gaituztenak. 

Ezaguera eta berrikuntzak egun duten garrantzi handiarekin batera, aipagarri da ere oraingo 
gizartean berez agertu den beste fenomeno bat: informazioaren teknologiek, etengabe aldatzen eta 
berriztatzen ari diren horiek, duten eragina. Teknologia horiek ezagueraren baliabide horiek mundu 

osoan trukatzea, transmititzea eta aldi berean erabiltzea ahalbidetzen dute, elkarren arteko konexioa 
eta elkarrengandik urrun dauden pertsona zein eskualdeak elkarrekin komunikatzea ahalbidetzen 
dute —Interneten bitartez, gehien bat—. Horren ondorioz, informatikaren teknologia berri horiek eta 
telekomunikazioak —behin eta berriro aldatu eta berriztatzen ari direnak— bizitzaren alor 
ezberdinetan erabiltzeak eta aplikatzeak aldaketa sakonak eragiten ari dira. 

Hala ere, oinarrizkoena, nabarmendu behar dena, honakoa da: aitzindari izan nahi duen edozein 
gizarterentzat, nazioarteko panoraman toki propioa bete nahi duen edozein gizarterentzat, errealitate 
ekonomiko eta sozial berri horrek ekar ditzakeen aukerak. Baliabide naturalak oinarritzat zituzten 
lehenagoko industrietarako baliabide horiek berezko eskubidea ziren –kokapenaren arabera, 
gizarteek aberastasuna sortzeko erabiltzen ziren baliabideak zeuzkaten, edo ez zeuzkaten—. 
Antzinako industria horien aldean, produkziorako eta teknologiako baliabide berrien ezaugarri 
nagusia da oraingo industriek aberastasuna sortzeko gaitasuna, pertsonengan dagoen baliabide bat 
sortzeko gaitasunean eta borondatean dutela; izan ere, lehiakortasunari begira, baliabide hori 
duenak abantaila du gainerakoen aldean. Baliabide hori jakintza da, ezaguera da. Horrenbestez, 
jakintzan inbertitzen duten gizarteak, “jakintzaren industriak” —brainpower— sortzeko gaitasuna 
izango duten gizarteak, aitzindariak izango dira. Horren haritik, baliabide hori sortzea eta erabiltzea, 
herritarren bizitza-kalitate hobeagoa bermatu nahi duen edozein gizarte edo erkidegorentzat 
giltzarriak dira eta bide batez gizarte horrek, munduko testuinguruan, pribilegioko tokia hartuko du. 

Horren inguruan, errealitate ekonomiko eta sozial berri horretan pertsonek duten berebiziko 
garrantzia agertzen zaigu, pertsonak baitira jakintza hori sortzeko eta egun dauden baliabideetatik 
ahalik eta etekinik handiena ateratzeko gaitasuna duten eragile bakarrak. Horrenbestez, hiria 
osatzen duten pertsonak gertu egotea aprobetxatu beharreko abantaila nagusia dugu eta, horrela, 
denok etorkizunerako ikuspegi berdina izanik, arazoak konpondu ahal izango ditugu eta baliabideak 
zein aukerak gizartearen probetxurako erabili ahal izango ditugu. Hortik abiatuta, hirietan gero eta 
biztanle gehiago elkartzeko joera horrek gizarte eta ekonomiaren garapenerako oinarrizkoa den 
elementu batez baliatzea ahalbidetzen du: kapital sozialaz baliatzea, alegia. 

Hiria gizarte harremanen, elkarteen eta erakundeen sarea bilakatzen da, elkarren arteko eragina 
etengabeaz, eta jokabideak bideratzeko arauak sortzen dira. Ildo horretan, helburu nagusia gizarte 
integrazioko maila nahikoa lortzea da, erkidegoaren zentzua zabaltzea eta denonak diren helburu 

jakin batzuetan parte hartzea; horrela, testuinguru horretan ager daitezkeen sinergiak eta 
elkarreraginak aprobetxatu ahal izango dira. 

Erkidegoa osatzen duten kideen partaidetza, elkarte eta erkidegoen arteko lankidetza eta sektore 
publiko zein pribatuen laguntza oso faktore garrantzitsuak dira kapital sozial hori aprobetxatzeko 
orduan; faktore horien laguntzaz ahaleginak koordinatu ahal izango dira, elkarren laguntzarako eta 
guztionak diren baloreak defendatzeko erabili ahal izango dira. 

Giza kapitalean inbertitzeak berriro hartzen duen garrantzia agerian geratzen da —zalantza izpirik 
gabe, helburuak lortzea giza kapitalaren menpean dago—, eta proiektuarekin bat datozen jarrera eta 
baloreak erkidegoan zabaltzea eta sendotzea faktore garrantzitsutzat agertzen zaizkigu. 

Horren guztiaren inguruan, metropoliek ekonomiaren egituran oinarrizko eginkizuna dute, eta hainbat 
rol estrategiko jokatzen dute; besteak beste honakoak nabarmenduko ditugu: 

 Motibazioa eta sektore publiko eta pribatuaren arteko lankidetza, agerian geratu da oinarrizkoa 
dela faktore hori tamaina handiko proiektuen garapenerako. Faktore horrek gizartearen alor oso 
ezberdinak barne hartzen ditu —irakaskuntza, politika, gizarte zibila...—.  

 Hirigintza eta ingurumena zaintzeko eragilea da. Munduko egoera ekonomiko berria dela medio, 
eta ekologiarekin eta hiriaren jasangarritasunarekin zerikusirik duen guztiak bereganatu duen 
balore garrantzitsua dela medio, helburu nagusia bilakatu da aipatu zainketa hori.  

 Hainbat balore eta faktore ukiezin garatzeko bidea da, hala nola ezaguera, berrikuntza eta 
ekimenerako gaitasuna garatzeko. 

 Aberastasuna sortzea. 

Giza kapitalean inbertitzea gero eta garrantzitsu eta eraginkorragoa da; izan ere, hori da faktore 
eragilea pertsonak jakintzaz eta jarduera egokiaz baliatzeko gauza diren subjektu bakarren gisa 
garatzeko orduan, eta horrela aberastasuna guztiontzat sortzen da. Inbertsio horren xedea, alde 
batetik, informazio eta jakintzaren gizarte berrian euren gaitasunez baliatuko diren pertsonen 
baliabideak ahalik eta hoberen trebatzea bermatzea izan behar da eta, bestetik, testuinguru berri 
horretan ezinbestekoak diren balore berriak barneratzea eta hedatzea bermatu eta sustatu behar da 
—esate baterako sormena, berrikuntza, aldaketa... hedatu behar dira—.  

Aldi berean, munduko erreferentziako testuinguru berri horretan, hirien garapenean gero eta 
garrantzitsuagoak diren elementu eta balore berriak agertzen dira:  

 Pertsonen garrantzia, behin baino gehiagotan aipatu dugunez, garapen ekonomikorako aukerekin 
zerikusia duen eremuan ezinbestekoak dira eta proiektu berriaren egiazko eragileak dira. 
Horregatik, behar-beharrezkoa da pertsonak ondo trebatzea eta, aldi berean, pertsona horiek 
helburuak zehaztu eta lortzeko orduan parte hartzaileak bilakatzea, bai eta helburu horiek lortzeak 
ekarriko dituen onurak haiei erakustea ere.  

 Gainerakoen artean erkidego bereizia izatearen ideia. Neurri handi batean gainerako gizarteen 
artean gizarte zehatz bat bereizten duten eta nortasuna ematen dioten balore, helburu eta xedeak 
barneratzen direnean sortzen da —gizarteak bere izaera bereiziaren kontzientzia hartzen du—. 
Hau suspergarria gerta daiteke helburuak lortzeko fasean. 

 Kultura aniztasuna. Neurri handi batean eskualde metropolitarrek biztanle gehiago hartzeko duten 
ezaugarri horren emaitza da. Bestalde, eskualde metropolitarrek nazioarteko testuinguruan gero 
eta gehiago eskuratzen dituzten garrantzi eta presentziaren ondorioa ere bada.  

 Hiriak bere buruari ulertzeko gauza izan behar du, hau da, hiri, gizarte, giza talde eta pertsonen 
arteko elkarreragina ulertu behar du. 

 Jasangarritasuna eta etorriko diren belaunaldi berriei buruzko kezka.  

Jasangarritasunak aipamen berezia merezi du azken garaiotan, hirietako biztanleriak izan duen 
hazkunde ikaragarria dela medio eta hiri eta herrien garapen ekonomikoa dela medio, garrantzi 
handia lortu duelako. Herritarrak hirietara joateko prozesua, eta horrekin batera etorritako kontsumo 
moduen aldaketa, ez da jasangarria, ez gizartearen ikuspuntutik ez eta ekologiaren ikuspuntutik ere. 
Egoera hori ongizate eta oparotasunean lortu nahi diren mailetara iristeko oztopo larria da. Arazo 
horrek agintari politikoak kezkatu ditu eta kezka horren ondorioak dira “Hiriko ingurumenaren liburu 
berdea” (El libro verde del medio ambiente urbano, 1990), Agenda 21 (1992) edo Aalborgeko gutuna 
(1994). Azkenik, hiriko esparruari eta esparru horren jasangarritasunari dagokionez, kezka horren 
esanahia honako helburuetan jaso da:  

 Inguruaren kalitatea hobetzea. 

 Hiriko jasangarritasuna hobetzea. 

 Hiriko ekonomia eta enpresa mundua sendotzea. 

 Ingurunea errespetatzen duten eta osasungarri diren jarduerak garatuz, lanpostuak sortzea. 

 Herritarren osasuna eta ongizatea hobetzea.  

 Garraio publikoa hobetzea; mugikortasunari baino, eskuragarritasunari ematea lehentasuna.  

 Etxe zein hiri barruko giro “bizigarriak” sortzea, bereziki hirietako kanpoaldeetan. 

 Udal mugakideen artean eta erakunde auzokideen artean ingurune, gizarte eta politikari 
dagokienez harreman jasangarriak sortzea.  

 Helburu horiek lortzeko behar diren hiriko politika guztiak integratzea. 

Bilbo 2010 Plan Estrategikoak biltzen dituen helburuak eta proiektuak mundu mailako testuinguru 
horretan oinarritzen dira. Hiriko posibilitate eta gaitasunetatik abiaturik, helburu  eta proiektu horiek 
planifikatuko dute martxan dagoen berrindartze prozesua. 

Bilbo gaur. 
Mundu mailako erreferentziako testuinguru berri horretan, hirien garapenean gero eta garrantzi 
handiagoa duten elementu eta balore berriak agertu dira. Atal honetan, Bilbo metropoliak azken 
hamar urteotako berrindartze prozesu sendoa dela-eta izan dituen aldaketak agerian geratuko dira. 
Laurogeita hamarreko hamarkadan metropoliko giza kapitala etengabe eguneratu da, eta horren 
ondorioz hiriko oinarri ekonomikoa aldatzea ahalbidetu da. Metropolia etengabe aldatzen ari da, 
aldaketa hori industria astunetik abiatu zen eta enpresa sare moderno eta lehiakorrera doa; sare 
horren laguntzaile, zerbitzu sektore aurreratu eta sendotu bat eta berrikuntzarako zentro 
teknologikoen sare bat topatuko ditugu. 

Komunikaziotarako azpiegiturek aurrerapen nabarmenak izan dituzte, eta horren ondorioz metropoli 
barruko mugikortasunak eta lekuetara iristeko erraztasunak mapa berri bat marraztu dute. 

Metroko 2. linea, aireportuaren terminal berria, Bilboko Portuko kaia, Santimami eta Atxuri lotuko 
dituen tranbia... garraioen alorrean berrikuntza nabarmena dakarten proiektuak dira, bai eta 
metropoliari, hiria den neurrian, erakargarritasuna ematen dioten aldaketak ere. 

Garraio sarean egiten ari diren berrikuntza horiek, profesionalek, turistek eta ekimen berrien 
sortzaileek aintzat hartzeko moduko helmuga bilakatu dute hiria.  

Egoera berri horren ondorioz, une honetan metropolia Europako hiri abangoardista eta modernoenen 
artean koka dezakegu; izan ere, hiri aitzindari horiek guztiak bat datoz gauza batean: kalitate handiko 
azpiegiturak dituzte. Gurea metropoli horietako bat da jada. Horren froga dugu Europako Eskualde 
eta Udalen Batzordeak (CEMR) joan den irailaren 28an, Bruselan, Bilbori mugikortasunaren 
lehenengo saria eman izana. Sari hori ematean garraioaren eremuan egindako hobekuntzak, eta 
hiria hobeto komunikatua izateko eta bizitzeko egokiagoa izateko egindako ahaleginak baloratu ziren. 

Herritarrak kontzienteago izatearen ondorioz eta alor horretan egindako politika eragilearen ondorioz, 
ingurumena leheneratzeko prozesurako oinarriak jarri dira eta eremu horretan aurrerapen 
garrantzitsuak gertatu dira. 

Hirurogeita hamarreko urteetan gailurrera iritsi zen industrializazio prozesuaren ondorioz kutsatutako 
ingurunearen eta naturaren baldintzak leheneratzeko hainbat eta hainbat plan burutu dira. Denbora 
aurrera joan ahala, egoerarik txarrenean geraturiko aldeak lehenaratzeko premia nabarmen 
antzeman zen. 

Horregatik, hainbat erakundek zenbait ekimen jarri dituzte abian, hala nola saneamenduko planak, 
itsasadarraren zaintza osorako planak, hondakin eta lur kutsatuak tratatzeko beharra, eta arreta 
berezia jarri da kutsadura akustikoa murrizteko premian. 

Europako zenbait hiritan bezala, metropolian ere herritarren bizi kalitatea hobetzeko eta hiria 
bizitzeko toki egokiagoa bilakatzeko asmoz, hainbat ekimen sustatzen ari dira: esate baterako, 
udalaren ingurunearen kalitatea hobetzea eta garraioan erabiltzen den energian aniztasuna 
sustatzea ardatzak dituen “Ekomoto Programa”. Ildo berean dago ”Jupiter” proiektua; gure 
metropolia, Europako beste hainbat hirirekin batera, proiektu horren partaide da eta helburua 
garraioaren ikuspuntutik hiri eraginkorra lortzea da. Ekimen horietan guztietan garraio publikoaren 
erabilera sustatzen da, garraio pribatua leku guztietatik mugitzeko oztopoak jartzen dira eta oinezko 
zein txirrindularientzako leku gehiago uzteko ekimenak egiten dira. 

Bilbok berriztatzearen alde egindako ahalegina ezaguna da munduan eta munduak ahalegin hori 
aitortzen dio. Bilbok Guggenheim Museoa eraikitzea lortu du eta, horren ondorioz, globaltasunaren 
aro honetan, hiria ikusgarriago egin da.  

Horrez gain, Bilbok suspertzen ari diren edo suspertu diren hainbat gune ditu, eta goi mailako 
teknologiako enpresa ekimenak, ekimen berritzaileak erakartzen dituzte. Horietako bi ditugu 
Zamudioko Teknologi Elkartegia eta Abandoibarrako aldea. 

Prozesu horren bereizgarri bat sektore publiko eta pribatuaren arteko lankidetzari emandako 
bultzada izan da; buruzagitza ulertzeko modu berri bat eta herritarrek euren hiriaren etorkizunari 
begira duten ilusioa eta euren partaidetza sustatzeko modu bat izan da. Eta hori guztia bilbotarren 
berezko ezaugarrietako bat zokoratu gabe egin da: bazterkeriaren aurkako erkidegoa izateko 
proiektua eta elkartasunerako joera baztertu gabe. 

Jakintzaren gizarte berri horretan, Bilbo arrakastarako bidean jarri duten elementu horiek sendotu 
behar dira. 

Maila oso altu dago. Bilboko herritarrek ez dute nahikorik dauden tokian egonik, eta biziberritzeko 
susperraldi berri bat eskatzen ari dira, guztion artean metropoliak merezi duen tokiraino eraman ahal 
izateko. 

Bilboren egoera berri horretan eta nazioarteko testuinguruaren egoera berri horretan, Bilbao 
Metropoli-30 elkarteak etorkizunerantz aurrera egiteko plan berri bat egiteko unea dela, inflexio 

puntua dela pentsatu du eta, horretarako, helmuga berriak zehaztu ditu eta horiek lortzeko bidean 
jartzeko jarduera-ildo berriak ezarri ditu. Horregatik, Bilbo 2010 Gogoeta Estrategikoa izeneko 
prozesuari ekin zion. Horren xedea hurrengo hamarkadan metropoliaren garapenerako jarraitu 
beharreko Ikuspegia eta erreferentziako ideiak zehaztea zen. Gogoeta hori prestatzeko Bilbao 
Metropoli-30 elkartearen taldeaz gain, aditu ugarik ere lagundu zuten; lan-bileretara deitutako bertoko 
zein kanpoko kualifikatutako hainbat espezialistaren iradokizun eta ideiak bildu ziren; izan ere, bilera 
horien helburua aditu horiek gogoeta prozesuan aztertu ziren berariazko gai batzuen inguruan 
dituzten iritzi kualifikatuak ezagutzea zen. 

Prozesu horren guztiaren emaitza dokumentazio oparoz babestutako lana izan da, lanaren laburpena 
1999ko azaroan, Euskalduna Jauregian aurkeztu zen “Bring your dreams to Bilbao” izeneko 
argitalpena da. 

Hala ere, gogoeta prozesua ez zen aipatu argitalpen horren aurkezpenarekin amaitu. Aurkezpena 
pentsatzen jarraitzeko, ekimenen sustatzaile izateko eta Bilbo metropolitarra suspertzeko bultzada 
izan zen, hori guztia gure erkidegoan gero eta errotuagoa dagoen “gogoeta-jardutea” binomioan. 

Horrenbestez, ateratzen den ondorioa honakoa da: historia, bilakaera, pertsonak eta berezko 
ezaugarriengatik Bilbok “ametsak errealitate bihurtuko dituen hiria” lortzeko borrokatu eta lehiatu 
behar du. Ikuspegi horren oinarriak dira etorkizuneko bost gakoak: buruzagitza eragile eta 
konprometitua, garrantzitsuena; pertsonak eta euren baloreak; berrikuntza eta jakintza; networkinga; 
eta, azkenik, metropoli erakargarria.  
Badira ere oinarrizko zortzi elementu: sektore publiko eta pribatuaren arteko lankidetza; nazioarteko 
kalitateko trebakuntza sistema; nazioarteko lankidetzaren alde egiten duen gizarte konektatua; hiri 
seguru eta osasungarria; hiriko kulturaren modernotasuna; hiria leheneratzea; lehiak berrikuntzak eta 
jasangarritasunak markatutako inguruan, aberastasuna sortuko duen metropolia; eta, azkenik, Bilbon 
komunitate integratua eta integratzailea sortzea lortzea, metropolirako zehaztu den etorkizuneko 
bidean ezinbestekoa baita hori sustatzea. 
“Bring your dreams to Bilbao” delakoa ezin daiteke publizitateko lelo soilean geratu. Guztiok bat 
egiten badugu, Bilbon ideiak sortu, suspertu eta mugitzea lortuko dugu, Bilbo ametsei ongietorria 
ematen dion hiria izango da. 

Helburu horrek metropoliaren gizartea osatzen dugun guztion ahalegin benetakoa merezi du. 

 

Helburu estrategikoa. 

1999ko gogoeta estrategikoan zehaztutako ikuspegia honako Plan honen helburu estrategikoan 

mamitzen eta zentratzen da: “jakintza-testuinguru aurreratu bat garatzea, enpresa-ekimen 
berritzaileenen ametsak errealitate bihurtuko diren testuingurua garatzea”. 
Ikuspegiaren sorburua Gogoeta Estrategikoa da eta gogoetaren gakotzat har daiteke. Bilbon 
“ametsak errealitate bihurtuko dira”, baina amets guztiak ezin daitezke errealitate bihurtu, gure 
hiriaren potentzialaren arabera bideratu behar dira. Kasu honetan, Bilboko historia eta egungo 
egoera aintzat harturik, Bilboko metropolian enpresa-ekimen berritzaileenak errealitate izatera hel 
daitezke. 
 
Zer lortu nahi da Bilborako? 2010 Planaren helburu estrategikoaren definizioa. 
 
Bilboko metropoliaren ikuspegi sistemikoa oinarritzat harturik, eta Gogoeta Estrategikoa 
erreferentziatzat harturik, Ikuspegia 2010 Planaren helburu estrategikoan zehaztu eta bideratuko da, 
helburu hori “jakintza-testuinguru aurreratu bat garatzea, enpresa-ekimen berritzaileenak errealitate 
bihurtzea erraztuko diren testuingurua garatzea” izanik. 

Plan Estraegikoaren ikuspegi sistemikotik abiatuta, helburura iristeko metropoliko oinarrizko 
elementuen artean harreman bat ezarri behar da.  

Non eragin behar da helburu estrategikoa betetzeko? 

Egungo egoeratik, balio erantsi handiko enpresa-ekimenak errealitate bilakatzeko behar den 
testuinguru egokia izatera heltzeko gertatu behar den aldaketa posible izango da, baldin eta proiektu 
estrategiko sorta bat martxan jartzen bada eta horretarako behar diren baliabide egokiak eskura 
jartzen badira.  

Proiektuak behar bezala integratu eta egituratu behar dira, hurrengo hamar urteotako Bilbo 
Metropolitarraren Planaren helburu estrategikoa lortzeko eraginkorrak izan daitezen.  

 
 
Arrakastarako faktore erabakigarriak. 
Oinarrizko hiru elementu: pertsonak, hiriaren jarduna eta metropoliaren erakargarritasuna. 

Bilboko metropolia eta metropoliaren garapena sistema konplexua da, eta bere osagaien artean 
elkarreragin indartsuak agertzen dira.  

Sistema metropolitarrak, hain zuzen ere, oinarrizko hiru elementutan dauka euskarria: pertsonak, 
hiriaren jarduna eta metropoliaren erakargarritasuna. Ekonomikoki suntsiturik dauden 
testuinguruetan ez dago goi mailako bizitza-kalitaterik ez eta hiri erakargarririk ere. Bestalde. 
sistemikaren ikuspegitik, esan daiteke jendeak nahiago lukeela lan egitea bizitzeko gustuko dituen 
lekuetan. 
Baldintza horiek ikusita, Bilborako estrategiaren oinarrian dauden elementuen artean, pertsonak dira 
elementurik garrantzitsuenak, izan ere pertsonak dira erkidegoaren funtsa. Jakintza eta ideiak 
pertsonengan dautza eta honako plan hau gizakientzat eta gizakiek egina da. Pertsonarik gabe, giza 
ehunik gabe, ezinezkoa izango litzateke proiektu berritzailerik egitea. Pertsonarik gabe, Bilbo 
Metropolitarra ez litzateke izango balio erantsi handiko enpresa-ekimenen, ekimen berritzaileen 
agertokia. Pertsonarik gabe ez litzateke hiriko sistemarik izango; horregatik, honako Planaren 
oinarrizko elementuak, elementu garrantzitsuak dira.  

Bigarren elementua hiriko jarduna da, gauzatzen den jardun ekonomikoa; izan ere, ezinbestekoa da 
Bilboko metropolian balio erantsi handiko enpresa-ekimenak errealitate bihurtzeko helburu 
estrategikoa lortzeko orduan. 

Jardun ekonomikorik gabe, pertsonak ez lirateke metropolian bizitzen geratuko, eta Unibertsitate edo 
metropoliko beste gune batzuen bidez sortzen den giza kapital garrantzitsu hori galdu egingo 
litzateke. Horrez gain, jardun ekonomikorik gabe hiria ez litzateke oso erakargarria izango, eta 
metropoliko profesionalak bertan geratzea edo kanpoko profesional berriak ekartzea zaila izango 
litzateke. 

Oinarrizko hirugarren elementua Bilbo Metropolitarra bertan bizi direnentzat zein bisitarientzat, 
egoitza bertan duten enpresentzat zein hona etortzeko aukera duten enpresentzat metropoli 
erakargarri bilakatzea lortzea da. Berriro ere, estrategiaren hiru ardatzen arteko harreman sistemikoa 
agertzen da hemen.  

Azkenik, hiru ardatzen euskarria jakintzaren kudeaketa da, aspektu horrek sistema metropolitarrari 
eusten dio-eta. Elementu hori aspektu bereizgarri eta eragilea da eta pertsonengan du iturria. 
Kudeaketa horrek hiriko garapen sozioekonomikoa dinamizatzen du eta, horren bidez, sare global 
baten barruan, Bilbo jakintzaren nodo bat bilakatu daiteke. 

Hiriko hiria-pertsonak-jarduna sistema mantentzea 

Azaldutako sistemak soilik irauten du, baldin eta elementu horietako bakoitzak maila nahikoa lortzen 
badu. Elementu horietako edozeinek txarrera egiten badu, gainerako biak eta sistema osoa ere 
narriatuko dira. Neurri berean, elementu horietako edozeinek hobera egiten badu, oinarrizko 
gainerako elementuek ere hobera egingo dute (zuzenean edo zeharka).  

 

Datozen orriotan estrategiaren oinarrizko hiru elementu horietako bakoitzari atal bana emango zaio 
eta, hasteko, metropolian jakintzaren alde egiten den apustua azalduko da.  

 

 
Jakintzaren aldeko apustua. 
Jakintza sortzeko gaitasuna sustatzea. 
Jakintzak 2010 Plan Estrategikoaren oinarrizko hiru elementuei eusten die, eta dinamizatu egiten 
ditu: pertsonak, hiriaren jarduna eta hiri erakargarria. Jakintza sortu ahal izateko Bilbo Metropolitarrak 
aintzat hartu behar dituen elementuak azaldu aurretik, metropolirako jakintzak duen garrantziaz eta 
horren inguruko gaiez mintzatuko gara:  

 Hiria-pertsonak-jardun ekonomikoa sistema mantentzea: Bilbo eta gertu duen ingurua jardun 
ekonomikoa eta biztanleak erakartzeko moduko gunea bilakatzea eta berrikuntza prozesuetan zein 
jakintza sortzeko prozesuetan munduko erreferenteetako bat bilakatzea ikuspegi integral batetik 
garatu beharreko helburuak dira. 

 Aspektu bereizgarri eta mugiarazlea: jakintza. Jakintza sortzeko prozesua gizartea garatzeko 
eragilea da eta, aldi berean, garapen ekonomikorako eragilea ere bada, kapital sozialaz baliatzen 
baita eta kapital horrek sor litzakeen sinergietaz baliatzen baita. Horrez gain, aldaketari begira 
dauden elkarbizitzarako baloreak hedarazten ditu, eta jakintza trinkoko enpresa berritzaileak 
sortzea suspertzen du.  

 Jakintza pertsonengan dago. Pertsonak jakintza sortu eta eramaten dute. Gizartean, kapital 
sozialak definitzen du garapenerako potentziala.  

 Lehiakortasun profesionala, garapen ekonomikoaren eragilea. Informazio eta jakintzaren gizarte 
berrian, ezagupenak barneratzea ez da nahikoa izaten, trebetasunak, teknikak eta  jarrerak garatu 
behar dira eta, batez ere, aldaketaren aldeko jarrera, etengabe ikasten jarraitzeko jarrera eta 



 15

buruzagitzako roletan aritzeko jarrera garatu behar dira. Horiek dira errealitate ekonomiko berrian 
jarduera ekonomiko ekintzaile eta arrakastatsuak gauzatzeko behar-beharrezko diren gaitasun 
profesionalak. 

 Kapital intelektuala sortzea eta horren ihesa saihestea. “Jakintzaren ekonomia” delakoaren 
testuinguruan, ezinbestekoa da kapital intelektualaren sorrera bermatzea; horrela, Bilbo 
metropolitarrak lehiarako abantaila izango du, eta “baliabide” hori aintzat hartzeko gauza diren 
enpresa ekintzaileak erakarri ahal izango ditu. Horrekin batera, kapital intelektual horren ihesa 
saihesteko baldintzak bermatuko lirateke eta kapital hori erabiltzeak ekar litzakeen etekinak 
metropolian geratuko lirateke. 

 Arazo zaila konpontzeko irtenbideak bilatzea. Horretarako, jakintza mota guztiak garatzeaz gain, 
oinarrizkoa da gizarte zibilaren partaidetza.  

 Sare global baten barruan, Bilbo jakintzaren nodo bat. Nodoak estrategikoki garrantzitsuak diren 
eginkizunak biltzen dituzten tokiak dira, eta sareko oinarrizko eginkizun baten inguruan, tokiko 
oinarriko antolamendu eta jarduera zehatz batzuei ekiten diete. Bilbo metropolitarrari dagokionean, 
gunea nodo bat bilakatzea nahi da, balio erantsi handiko enpresa-jarduerak garatzeko balio duen 
jakintza sortzeko eta kudeatzeko munduko sarean erreferente bat bilakatzea nahi da. Horrela, 
metropolia sare batean sartuta geratuko litzateke espezialitate bera lantzen duten beste hiri 
batzuekin batera. 

 

Jakintza sortzeko aintzat hartu beharreko faktoreak. 

 
Ondoren, jakintza sortzeko orduan metropoliak aintzat hartu beharreko faktorerik oinarrizkoenak 
aurkeztuko ditugu, balio erantsi handiko enpresa-ekimenak errealitate bilakatzeko moduko 
testuinguru egokia garatzeko oinarrizko faktoreak, alegia. 
 
Pertsona eta talde gailenak ezagutzea. 
 
Jakintza sortzeko gaitasuna areagotzen da, baldin eta talde kualifikatuak sortzen badira eta talde 
horiek denen interesekoak diren gaien alde lan egiten badute. Horrenbestez, ikerketa talde onak 
osatzen lagundu dezaketen pertsonak ezagutzea garrantzi handikoa da. Horrekin batera, 
garrantzitsua da erreferentzia den gizartearen kideen kalitateko eta etengabeko trebakuntza 

orokorra; horrek bermatuko lukeelako ezaguera horiek ez galtzea eta pertsonen potentziala ahalik 
eta ondoen aprobetxatzea. 

Ildo horretan, lan taldeek eta lanen emaitzek ahalik eta kalitaterik onena izatea bermatzeko xedez, 
talenturik onenak erakartzeari arreta berezia jarri behar zaio eta pertsona horiengan ikerketarako eta 
jakintza garatzeko joera sustatu behar da. Erakartze hori erkidego barruko kideei ez ezik, kanpoko 
talentuei ere zuzendu beharko zaie, bai ikerketarako eta jarduera profesionalerako aukerak eskainiz, 
bai inguruko bizitza-kalitatea eta erakargarritasuna erabiliz. 
Ikerketa eta jakintza sortzeko lanen truke, horietan aritzeko pertsona nahikorik egongo dela 
ziurtatzeko, prestakuntza eta kualifikatze handia eskatzen dituzten beste hainbat jarduera 
profesionalen pareko ordainketa-maila eta gizartearen aintzatespena eman beharko lirateke. Horrela, 
talentuen ihesa saihestu egingo litzateke, eta talentu horiek ez lirateke arituko gune 
metropolitarrerako balio gutxiago duten jardueretan, eta ez lirateke joango ikerketa eta jakintza 
sortzea hobeto saritzen dituzten tokietara. 
 

Gaitasuna sendotzea sustatzea. 

 

Ikerketan aritu nahi duten eta talentua duten pertsonek beren gaitasunak garatzeari arreta jarri 
beharko zaio; horretarako, besteak beste, honako tresnak erabili ahal izango dira: 

 Euren trebakuntza ikastetxerik onenetan burutzea; horretarako, interesgarria izan liteke interes 
berezia duten eremuetan ikasketa berezituak egiteko beka-programak martxan jartzea.  

 Nor bere gai espezifikoa kontuan harturik, ikerketa talderik onenekin kontaktuak izatea erraztea. 
Bilbok, eta Bilborekin batera bere giza kapitalak, antolamendu zabalago baten partaide izan behar 
du, eta gure interesekoak diren programak garatzen ari diren taldeetan eta erakundeetan partaide 
izan behar du.  

 Nazioarteko ikerketa-programatan parte hartu ahal izateko behar diren baliabideak eskura 
jartzea; horrez gain, ikerketa-talde gailenak osatuko dira eta, horrela, talentu horiek beren 
gaitasunak neurtu ahal izango dituzte eta ikerketan erabiltzen diren metodorik eta ezagupenik 
aurreratuenak eskura izango dituzte. 

 Buruzagitza, giza baliabideen kudeaketa, plangintza, proiektuak administratzea eta antzerako 
arloetan aurrerapausoak ematea sustatzea; horrela, metropoliak hasitako aldaketa prozesuak 
jarraituko lukeela bermatuko litzateke.  

Potentzial handiko nazioarteko ikerlariekin lankidetza sustatzea. 

 

Networking delakoa errazteko eta endogamia saihesteko, oinarrizkoa da potentzial handiko 
nazioarteko ikerlariekin lankidetzan aritzea; horrela, proiektuetako partaideek etekinik handiena 
aterako liekete beren gaitasunei, eta praktika eta esperientzi interesgarri zein planteamendu berrien 
aurrean adimen irekia izango lukete. 

Horretarako, ezinbestekoa da potentzial handia duten aipatu ikerlari horiek aurkitzea eta kontaktua 
egitea. Lehenago esan bezala, ikerlari horien interesa piztuko litzateke, proiekzio handiko ikerketa-
proiektu interesgarriak proposatuta. Horrez gain, lan-talde sendo eta prestakuntza onekoak, 
lankidetzarako nazioarteko sareekin harremanak izatea, baliabideekin hornitzea... eskainiko lirateke, 
bai eta kanpoko aditu horien inguruarekin eta haien bizitza-kalitatearekin zerikusirik duten beste gai 
batzuk ere.  

 

Nazioarteko sareetan partaide izatea sustatzea. 

 

Gaurko testuinguruan, jakintzaren garapenean eraginkorra izan ahal izateko, ikasgai bakoitzaren 
inguruan sortutako jakintzako sare aurreratuetan partaide izan behar da. 

Aipatu sare horietan sartu ahal izateko, honako bi tresnak erabil litezke: 

 

• Ikerketa-proiektu komunetan parte hartzea, jadanik lanean diharduten hainbat talderekin batera 
arituko liratekeen talde propioak sortuz.  

• Gaitasun bereziki onak dituzten eta gradu-ondoan berriki aritu diren ikasleentzako bekak sortzea; 
horien bidez, ikasleok lanean ari diren ospe handiko taldeetara joan ahal izango lirateke. 

Horrez gain, nazioarteko sareetan partaide direnak proiektu propioetan eta hemengo ikerlariekin 
aritzeko prest egongo liratekeela bermatzeko, behar-beharrezkoa da sare horien partaideek Bilbo 
Metropolitarra eta horren ingurua ezagutzea. Hori dela eta, interesgarria izango litzateke partaide 
horiek aldi baterako hemen izatea, lan-talde horietan aldi baterako parte hartuz, edo kongresu edo 
Unibertsitateko udako ikastaroetan partaide gisa etortzea sustatuz; horrela, Bilboko metropoliko 
errealitatea eta Bilbok eskaintzen dituen aukerak gertutik ezagutuko lituzkete. 

 

Ikerketaren emaitzan interesik izan dezaketen inguruko eragileak ezagutzea eta horien eta ikerlarien 
arteko kontaktua erraztea. 

Ikerketa-taldeen eta interesaturik dauden eragileen arteko koordinazioa ziurtatzeko eragile horiek eta 
beren buruzagiak identifikatu beharko lirateke. Foro bat sortuko litzateke eta foro horretan alderdi 
biek parte hartuko lukete. Horrenbestez, ezinbestekoa da alderdi bien arteko komunikazioa eta 
lankidetza bermatzea, ekimenak eta ahaleginak koordinatu ahal izateko, eta jorratutako gaien 
inguruan plazaratutako esperientzia eta ezagupenak aprobetxatzea bideratuko lukeen tresna gisa. 

Foro hori benetan erabilgarria izan dadin, hau da, aurrez markatutako interes batzuekin bat etorriz, 
ikerketa-lanean aurrera egiteko, eta ikerlarien eta ikerketak aplikatzeaz arduratzen diren eragileen 
arteko lankidetza sendotzeko balio dezan, foro hori era egokian kudeatu eta gidatu beharko da eta 
hortik atera litezkeen ondorio eta gomendioak gizarte osoari zabaldu behar zaizkio. 
 
 “Lifelong Learning” euskarria eraikitzea. 
Jakintzak “lifelong learning” euskarria eraikitzea behar du; horren bidez, bizitzan zehar aldatzen ari 
den inguruaren arabera egokituko liratekeen profesional onak trebatuko lirateke. Horretarako 
honakoa beharko litzateke:  

Ikasten ikastea eta jakintza kudeatzen ikastea. 

 
Eguneroko erronkei aurre egiteko premiak eta horiei aurrea hartzeko gauza izateko premiak 
etengabe ikastea eskatzen du. Ikastea gure bizitzan ohikoa izango den zeregina izango denez, 
beharrezkoa izango da modu emankorrez ikasten ikastea, eta ikasketaren ondorioz lortzen den 
emaitza, hau da, jakintza, kudeatzen ikastea.  

Abantaila bereizgarria ekarriko duten jakintzak sortzeko gaitasuna eratzea.  

Networking delakoaren bidez kanpoko ezagupenak hartzea ez ezik, abantaila bereizgarria ekarriko 
duten ezagupen propioak sortzea ere garrantzitsua da.  

Horretarako, I+G (ikerketa eta garapena) delakoaren jarduerak areagotu behar dira, hori baita 
ezagupen aplikatua sortzeko tresna nagusia. Hori guztia honakoak ahaztu gabe: 

 oinarrizko ikerketa, hautatua, horren erreferentzia ikerketa-taldeen kalitatea izango delarik. 

 azpiegitura adimenduen ikerketarako gaitasuna sendotzea. 

 enpresen jakintza sortzeko zentroak sustatzea eta Bilboko metropolian kokatzea. 

Interes berezia duten trebakuntza programak hurbiltzea. 

Jakintzaren Gizartearen testuinguruan trebakuntzak eta gaitasunak lortzeak duen garrantziaz ez 
dago zalantzarik. Behar hori asetzeko, komenigarria izango litzateke interes berezia duten gaien 
inguruko munduko trebakuntza-programarik onenak zeintzuk diren jakitea; horretarako, gizarteak 
egun eskatzen dituenak eta hazten ari diren beharrak zeintzuk diren aintzat hartu beharko litzateke.  

Hori dela eta, aipatu trebakuntza-programa horiek Bilbon eman ahal izateko, beharrezkoa izango 
litzateke lankidetza hitzarmenak izenpetzea; horren ondorioz, Bilbok hub edo jakintzako gunea 
bailitzan jardungo luke, hau da, jakintzaren pasabidearen atea izango litzateke. 

Kalitate handieneko jakintza-iturrien sarbidearekin kontaktua erraztea. 

Bertan emandako trebakuntza, interes bereziko programen bidez (hainbat arrazoi direla medio Bilbon 
emango ez liratekeen programen bidez) osatu beharko litzateke; horrela, gizarteko eragileen 
etengabeko trebakuntzan lagunduko litzateke.  

Horrenbestez, komenigarria da hainbat gaitan sakontzeko diren kalitate handieneko programa horiek 
zeintzuk diren jakitea eta horietara heltzea erraztea. 

Horretarako, berariazko zerbitzu bat eratu liteke. Unibertsitatea eta enpresa erakundeak zerbitzu 
horren partaide izango lirateke, eta alderdi bi horien arteko joan-etorriko lankidetzako harreman 
sareak sortu litezke. 

Informazio eta Komunikazioaren Teknologiak (IKT) on-line informazioa emateko eta munduko 
“ikasgela birtualik” onenetara sartzeko erabiltzea. 

On-line moduko trebakuntzaren euskarri gisa irtenbide teknologikoek proposatzen dutena eta 
ikasgela birtualen garapena aurrera doaz, eta interes handiko aplikazioak agertu dira dagoeneko. 
Horregatik aipatu behar da enpresek ikasteko sare korporatiboak izateko aukera aurkeztu dela, 
trebakuntza eta informazioa on-line eskuratzeko. Bestalde, esan behar da multimedia ikasketak 
campus birtualetarako plataformak sortzea eskatuko duela.  

Lifelong learning delakoa sustatu ahal izateko, teknologia horiek ustiatzea ahalbidetuko duten 
formulak bilatu beharko dira. Horretarako, artearen egoeraren eta eskura dauden aukeren ezagutza 
ona eta eguneratua beharko da, eta aukera horietarik etekinik handiena ateratzeko modua ezagutu 
beharko da. 

Unibertsitate korporatiboa, trebakuntza-sistemarako osagarri ona. 

Unibertsitate korporatiboa ohiko unibertsitateen trebakuntza eskaintzaren osagarria da. Hainbatetan 
ohiko unibertsitateekin lankidetzan arituko da, eta horren gaitasunak berariazko gaiak jorratzeko 

kontratatuko ditu. Horrez gain, unibertsitate hori ikasteko metodoen eta garapen profesionalaren 
eraginkortasunerako eta berrikuntzarako bultzada handia izango da.  
Formula horren bidez, inguruko baliabide ugari ezaugarri jakin batzuk izango dituzten profesionalen 
trebakuntzarako erabili ahal izango dira eta lifelong learning delakoari eutsi ahal izango zaio.  

Ezagupenik aurreratuenera iristea erraza bilakatzea  

Planak zehazten dituen helburu estrategikoetako bat, Bilborako inguru jakin bat sortzea da, 
ezagupenik aurreratuenera iristea erraza izango den ingurua sortzea, alegia, etengabeko 
trebakuntzaren beharra oso nabarmena den testuinguru batean sortu da.  

Horregatik, beharrezkoa da interes bereziko gaietan jakintza sortzeko bertako gaitasuna garatzea. 
Gai horiek goi mailako teknologiarekin, erabakiak hartzeko trebetasunekin, arazoak konpontzeko 
sormenarekin eta erronkei aurre egiteko aukerarekin zerikusia izango lukete. 
Aurrekoa bezain garrantzitsua izango da munduan sortzen den interes handiko jakintza 
identifikatzea: 

 Jakintza horretaraino iristea erraztuz. 

 Jakintzaren sareetara sartzea erraztuz. 

 Jakintzaren kudeaketan praktikarik onenak hedatuz.  

 
 

Berrikuntzarako eta jakintzarako hiria. 

“Berrikuntzarako eta jakintzarako hiria” esaten dugunean ez dugu pentsatu behar gune horretan 
metropoliko jakintza guztia bilduko denik. Guztiz kontrakoa, jakintzak metropoliaren jardun osoa ukitu 
beharko luke.  

Interesgarria da, hala ere, “hirian” nola edo hala hainbat erakunde eta gizarte eragile konprometiturik 
izatea, besteak beste: Unibertsitatea, teknologia zentroak, enpresarien elkarteak, akademia eta 
elkargo profesionalak, jakintzaren zerbitzuetako enpresak, administrazio publikoa, jakintzaren 
inguruan enpresa-ekimen trinkoen sustatzaileak. Erakunde horiek hirian egoteak haien arteko 
komunikazioa eta ideien trukaketa erraztuko luke, oztopoak desagerraraziz. 

Ikerketako jarduerarik aurreratuenetarako hiriko gune bat. 

Ikerketako jarduerak egiteko behar diren baliabide egokiak eman behar zaizkio hiriari (instalazio, 
ekipamendu eta komunikaziorako azpiegiturak); horrez gain, ikerketa sustatuko duen ingurune 
atsegina eta, naturari dagokionez, kalitatekoa behar da.  

 “Lifelong learning” delakoari laguntzeko kudeaketa —sehaskatik hobira arteko trebakuntza—. 

Asmoa ez da trebakuntza “Berrikuntza eta jakintzarako hiri” horretan burutzea; hor, trebakuntza 
kudeatu beharko litzateke eta zeregin horren ardura dutenei laguntzako zerbitzua eman beharko 
litzateke. Izan ere, informazioaren iraultzak markatutako testuinguru berrian, ezagupen eta 
informazio berriak etengabe sortzen dituen testuinguru horretan, trebakuntza oinarrizkoa da eta 
ikastea bizi osoko prozesua bilakatu behar da. Horretarako, hezkuntza sistemen malgutasuna behar 
da, errealitate berri horren arabera egokitu daitezen eta trebakuntzan sortzen eta aldatzen ari diren 
beharrei erantzun diezaien. Prozesu horien guztien inguruan, “Berrikuntza eta jakintzarako hiriak” 
oinarrizko eginkizuna izango du. 

Jakintza kudeatzeko, hedatzeko eta erabiltzeko jarduera estrategikoak sustatzeko egingo diren 
ekimenen sorburua izango da hiria. 

Jakintzaren gizartearen garapena sakon sustatu nahi bada, jakintza sortzeko, hedatzeko eta 
erabiltzeko ekimenekin zerikusia duten jarduera estrategikoak diseinatu eta jarri behar dira abian. 

“Berrikuntza eta jakintzarako hiria” toki egokia da ekimen horiek guztiak pentsatzeko eta 
diseinatzeko.  

Aldi berean, ekimen horiek hedatzeko plataforma egokia izan liteke.  

Enpresa-ekimen berritzaileak eta jakintzari dagokionean trinkoak garatzeko ingurua. 

Enpresa berritzaile eta jakintzari dagokionean trinkoak eta gaitasun handiko profesional ekintzaileek 
osatuak sortzea hurrengo urteotako garapen ekonomikorako oinarria omen da. Enpresa horietan 
egingo diren produktuei jakintza edo ezagupena batuko zaie eta produktuok balio erantsi handia 
izango dute.  

Horrenbestez, antza denez, komenigarria da enpresa horiek martxan jartzeko eta beren garapenaren 
aurreneko faseak hor emateko egokitzat hartuko duten zorurako espazio nahikoa izatea. 

Kokapen oso egokian, metropoliaren inguruan bertan. 

Kokapena garrantzitsua da. Kokapen desegoki batek proiektua ahul dezake. Horregatik, “Berrikuntza 
eta jakintzarako hiriak” hirian integraturik egon beharko luke, eta kokapen hori  Bilboren zein 
berrikuntza eta jakintzan aritzeko gune horren onerako izango litzateke. 

“Berrikuntza eta jakintzarako hiriak” komunikazio onak eta azpiegitura interesgarriak dituen eremu 
batean egon beharko luke —hara iristeko erraztasunak jarri—; horrez gain, metropoliak azken aldi 
honetan ematen ari den irudi berriak (aldaketa eta oparotasuna islatzen dituen irudiak) on egingo 
lioke. Aldi berean, abangoardiako metropolia izan nahi duen gure hiriaren irudia (etorkizunari 
begiratzen dion hiri erakargarriaren irudia) berrindartuko litzateke. 

Bestalde, ezinbestekoa da behar beste espazio izatea; bestela, hazkundeak berak proiektua 
geldiaraziko luke. Horregatik, libre dagoen edo ezinbestekoak ez diren zereginetan erabiltzen ari den 
eta zabaltasun nahikoa duen kokagunea bilatu behar da. Horiek horrela, Zorrozaurreko eremua 
proposatu da; hala ere, ingurua egokitu egin beharko litzateke, behar bezain erakargarria izan dadin. 

 
 
Pertsonak. 
Bilborako egin den estrategiaren oinarrizko elementu nagusia pertsonak dira. Pertsonak dira 
jakintzaren jabeak. Bilbo Metropolitarra 2010 Plan Estrategikoa pertsonek eta pertsonentzat 
egindakoa da, eta faktore hori Plan hau egiteko prozesu osoan hartu da aintzat; izan ere, zeregin 
horretan erabilitako metodologiari esker, metropoliko arlo guztietako gizarte eragileak eta erakundeak 
izan dira partaide plana diseinatzerakoan. Esan bezala, helburu estrategikoetako bat metropolia, 
balio erantsi handiko enpresa-ekimenak errealitate bilakatzeko kokagunea izatea da. Helburu hori 
lortzeko, Bilbo Metropolitarraren garapenean buruzagiek duten eginkizuna sustatu behar da eta 
profesionalak trebatzeko, erakartzeko eta hemen gerarazteko tresnak sortu behar ditugu. 
 
Buruzagien eginkizuna. 

Proiektuak errealitatea izatera hel daitezen, beharrezkoa da proiektu horiek martxan jarri behar 
dituzten buruzagiak estrategia honen partaide egitea.  

Kasu gehienetan buruzagia ez da pertsona bakarra, buruzagi taldeak izaten dira eta talde barruan, 
hainbat mailatan, nork bere eginkizuna dauka.  

Bilbao Metropoli-30 elkartearen betekizun nagusietako bat aipatu buruzagi horiek identifikatzea, 
motibatzea eta erakartzea da; horrenbestez, plan honek arreta berezia jarri behar du zeregin zehatz 
horretan. 

Zeregina 2010 Plan Estrategikoa idaztean hasi zen; izan ere, hirirako diseinatu den hasierako 
proiektuaren motibazio eta lokailuarena egin beharko luke. 

Buruzagiak agenteak dira –gizabanakoak, enpresak edo erakundeak—, eta haien izaera edo 
karismarengatik elkarte, talde edo pertsonak gidatu eta zuzentzen dituzte, bidezko eta partaidetza 
zabaleko gizarte produktiboak planteatzen dituen erronkei aurre eginez, elkarte, talde edo pertsona 
horiek euren potentziala modu eraginkorrez garatu dezaten eta euren gaitasun eta aktiboak erabil 
ditzaten. Buruzagiak deialdiak egiteko gaitasuna duten agenteak dira; ideia berriak eta planteamendu 
ezberdinak dituzte, eta ekarpen horiek ezinbestekoak dira metropolia antzaldatzeko estrategia 
egiteko. Sormen handiko aldaketarako ekimen berritzaileei ekiten diete, sinesgarritasun, 
lehiakortasun eta zintzotasun handikoak dira eta bizitokitzat duten erkidegoaren egoera eta 
errealitatea ondo ulertzen dute.  

Horrenbestez, ideia eta ekintza berritzaileak martxan jartzeko gai dira, erkidegoaren etorkizuna bide 
berritik, garaian garaiko egoerak eskatzen duen norabide eta aldaketa berrirantz, gidatzeko gauza 
dira. Ideia eta planteamendu berritzaileak pertsona horiek berrikuntzak sortzeko duten gaitasunaren 
emaitzak dira, edo mundua eta munduak aurkezten dituen aukerak ikuspegi zabalago, berri, ireki eta 
ezberdin batetik begiratzearen eta aztertzearen ondorioak dira. 

Enpresari ekintzailearen ezaugarriak izan ohi dituzte: porrotaren ondorioak kalkulatzen dituzte, 
pertsonak motibatzen dituzte eta arriskuari aurre egitean ardura erakusten dute.  

Horregatik, Plan Estrategiko honen bidez agente multzo hori identifikatu nahi da, metropolia 
eraldatzeko eta etorkizun berri bati ekiteko gauza diren ideien iturburu nagusietako bat direlako. 

Pertsonen artean, erkidegoa garapenerantz eramateko motibazioa zabaltzen duten neurrian, 
buruzagiak, lankidetza eta elkarkidetza sustatzeko duten gaitasunagatik, gizartearen kapital berriaren 
haziak dira. Kapital horrek buruzagi berriak sortarazten ditu gizartean eta bere buruari elikatzen dion 
gurpila sortzen da: gizartearen kapitala handia den tokietan, elkartasun eta konfiantzako loturak 
dituen gizarte zibil eragile bat dagoen tokietan, buruzagiak agertzen dira eta buruzagi horiek 
erkidegoa proiektu komunetan partaide aktiboa izatea eragiten dute, eta horrela gizartearen kapitala 
aberasten da. 

Administrazio publikoek erakutsitako buruzagitza ezin daiteke bazterrean utzi. Bilbo Metropolitarra 
Biziberritzeko Plan Estrategikoaren bidez eta gizartearen adostasun maila handiaren babesaz, 
hirigintza arloko biziberritzeko hainbat plan jarri dute martxan —gehien-gehienak errealitate bilakatu 
dira metropolian—, hala  nola Euskalduna eta Miraflores zubiak, Calatravaren pasabidea, Zubizuri, 

Txurdinaga, Etxebarria eta Ametzolako parkeak, hainbat kale oinezkoentzat jarri izana, Bilboko 
Metroa eraiki izana, aireportuaren terminal berria, Bilboko portua handitu izana, kongresu eta 
musikarako Euskalduna Jauregia, Itsas museoa eta, jakina, Guggenheim Museoa. Eraikinaz harago 
doazen proiektu horiek hiriari funtzionalitate berri eta sofistikatuagoak eman nahi dizkioten ideia 
horien gauzapena dira, bertako herritar zein bisitarientzat. 

Ekonomiaren globalizazioaren nazioarteko testuinguru berri, aldaketa teknologiko azkar, hiriek gero 
eta garrantzi handiagoa izatea eta etengabeko lehiakortasunaren ondorioz, ezinbestekoa da 
pertsonek duten garrantzia eta horien baloreak nabarmentzea, etorkizuneko garapenerako elementu 
nagusia baitira. 
Egun, metropoliko bizitzan zein biziberritzeko edozein estrategian, arrakasta edo porrota pertsonen 
menpean daude. Pertsonak, proiektuak diseinatzeko eta martxan jartzeko gauza izateaz gain, 
zeregin garrantzitsuagoa betetzen dute, ideien iturriak dira, eta ideia horiek praktikan jartzeko 
jakintza eta gaitasuna daukate. 

 

Profesionalak trebatzea, erakartzea eta hemen mantentzea. 

Informazioa eta jakintza produkziorako hainbat jardueretara sartzen dituzte profesionalek. Horregatik, 
profesionalak elkarteetako aktibo ukiezintzat ditugu. 

Horrez gain, “aktibo” mota horietan datza enpresek sinergiak sortzeko duten gaitasuna. Antolaturik 
dagoen merkatu baterantz profesionalak erakartzea zeregin zaila da, eta sinergiak eta kanpoko 
harremanak sortzeko gaitasuna garrantzitsua da.   

Jakintzaren gizarte aurreratuaren garapenaren oinarri izango diren prestakuntza handiko profesional 
horietako asko izan nahi badugu, beharrezkoa da honako elementuak bermatuko dituzten baldintzak 
biltzea:   

 Kalitate handiko hezkuntza-eskaria izatea, unibertsitate garaian ez ezik, “lifelong learning” 
delakoan zehar ere. 

 Hiria oso bizitoki atsegina bilakatu behar da. 

 Interes handiko aukera profesionalak izango diren lan eskaintzak egitea. 

Kalitate handiko eskaintza. 

Unibertsitatearen prestakuntza-eskaintzak –lizentziadunak prestatzea, graduatu ikastaroak, 
masterrak eta doktoratu programak— Estatuko onenetako bat izan behar du eta kalitate hori aitortu 

behar zaio; ikasgai jakin batzuei dagokienez, kalifikazio zerrendako lehenengoak izatera iritsi behar 
gara eta Europako eskolarik onenen maila lortu behar da. 

Hori izango da ikaslerik onenak edukitzeko bide bakarra; ingurukoei eutsi behar diegu eta kanpoko 
ikasleak erakarri behar ditugu. 

Kalitate handiko hezkuntza-eskaera lortzeko, eliteko irakasle-taldeak izan behar ditugu. Talde horiek 
lehenago azaldutako jakintza eta berrikuntzarako hiriaren hazia izango lirateke. 

Zuzendutako eskaintza. 

Bilbo Metropolitarrak nazioarteko kalitateko informazio sistema bat behar du, proiektu berriak eta 
aberastasuna sortuko duten jarduerak martxan jartzeko gauza diren eta buruzagitzako ideiak dituzten 
profesional prestatuak sor daitezen. 

Apusturik esanguratsuenetan —hau da, kalifikazio zerrendako lehenengo postuak guretzat nahi 
ditugun ikasgai horietan— goi mailako berrikuntzako enpresa-ekimenen garapenarekin zerikusi 
handiagoa duten edukiak jorratu beharko lirateke —ingeniaritzak, biomedikuntza, informatika, 
komunikazioak, enpresa-kudeaketa, etab.—. 

Horretarako behar den estrategiaren euskarria, oinarriko bi puntu hauek izango dira: 

 Dauden unibertsitate-zentroen alde bikainak sustatzea. Horretarako, egungo unibertsitate-
politikari eutsi behar zaio, eta unibertsitateak eskualdearen garapenerako betetzen duen eginkizun 
garrantzitsua indartu behar da. 

 Zentro berriak, publiko nahiz pribatuak, erakartzea. Horretarako, munduko zentro bikainekin 
hitzarmenak egiten saiatuko gara. Hitzarmen horietan inguruko enpresa nagusiek, zentro 
teknologikoek eta ikerketa zentroek hartuko dute parte. 

Babestutako eskaintza. 

Hezkuntza-eskaintzak lortu nahi den emaitza eman dezan, goi mailako prestakuntza duten 
profesionalak prestatzea eta inguruan geraraztea; esandakoarekin batera, beharrezkoa izango da 
beste politika osagarri batzuei ekitea.  

 Bizitza-kalitate handiko ingurune erakargarria sortzea: kalitateko etxebizitzak, zaindutako 
ingurunea, bizitza-kulturala, zerbitzu publiko lehiakorrak... Datorren atalean arlo horiei buruzko 
azalpen zehatzagoa egingo da.  

 Baloredun gizartea sustatzea, jakintza eta kulturaren aldeko jarrerak dituen gizartea sustatzea. 

 Prestakuntza handiko profesionalei lan egiteko aukera eskaintzea. Hori estrategiaren 
emaitzetako bat da; baina emaitza hori, epe labur eta ertainean, hainbat elementurekin osatu behar 
da. 

 
 
Jarduna hirian. 
Balio erantsi handiko enpresa-jarduerak dira Bilbo 2010 sistema metropolitarraren eragileak.  

Balio erantsi handiko enpresa-jarduerak sortzea eta erakartzea planteatutako estrategiaren 
arrakastaren ondorioa izango da. Alor publikoak ez ditu enpresa-jarduerak sortzen, enpresa-
jardueren azken erantzuleak enpresariak dira. Bilbo Metropolitarraren proiektua errealitate egiteko 
ardura eta ahaleginen zati handi bat erakunde publikoek hartu badute ere, proiektu hau errealitate 
bilakatuko da, baldin eta alor pribatuko enpresek proiektu hau egin daitekeela eta motibagarria dela 
pentsatzen badute. Etorkizunari begiratzen dioten enpresari ekintzaileen eskutik abangoardiako 
enpresa-ehuna sortu ahal izango da. Gogoeta Estrategikoan azaldutakoaren arabera, berrikuntzak 
eta jakintzak markatutako etorkizuna izango da ehun horren oinarria. Hori guztia lortzeko —hau da, 
enpresariak eta inbertsioak proiektu honen partaide bilakatzeko eta norabide horretan 
mugiarazteko—, hainbat gauza egin behar da. 

Lehenik eta behin, oinarrizkoa da oso ondo prestatutako profesionalak izatea ahalbidetuko duten 
baldintzak sortzea —funtsean “Berrikuntza eta Jakintzaren Hiria” bezalako proiektuen bidez—. 

Bigarrenik, beharrezkoa da enpresa eta enpresaren beharrak zuzen-zuzenean zaintzea eta behar 
horiek era egokian asetzeko xedez hainbat jarduera martxan jartzea. Bereziki garrantzitsua da 
enpresek “Berrikuntza eta Jakintzaren Hiriarekin” izan dezaketen harremana eta beste enpresa 
batzuentzat zerbitzuak eskaintzen dituzten enpresak inguruan kokatzea —informatikaren teknologiei, 
I+G alorrari edo zerbitzu finantzarioei begira jardungo lukete—. Zerbitzu-enpresa horiek, bestalde, 
gero eta ugariagoak dira Bizkaiko lurraldean eta egun zerbitzutako alorrean arlo garrantzitsuenetako 
bat osatzen dute. Horrekin batera, Bilbok beste abantaila bat dauka: Espainiako gune finantzario 
garrantzitsuenetako bat da —Madril eta Bartzelonarekin batera— eta, horrenbestez, enpresek ehun 
finantzario sendoa dute eskura. 

Aipatu jarduerak sustatzeko ekimenak. 

Lehenengoz, ezinbestekoa da balio erantsi handiko jarduera horietarako inguru egokia sustatzea eta 
sortzea. Inguru horretan honakoak egitea izango da posible:  

 Internet erraz instalatzea eta berehala konektatzea. Enpresetarako eta berrikuntzarako joera 
duten buruzagientzat tresna hori ezinbestekoa da; izan ere, sareari esker informazioa eskuratzeko 

gaitasuna eta informazio horren gardentasuna maila gorenekoak dira. Horri esker, merkatuaren 
egoera berriak direla eta, etengabe egin behar diren aldaketak egin daitezke, eta lehiakideek 
dituzten lan-baldintzak edo baldintza  berdintsuak ager daitezke hemen ere. Informazioaren Aldian, 
informazioa gordetzea ez da jadanik enpresa eta herrien arma bat izango, eta ezinezkoa izango da 
iluntasun horri esker pribilegioko egoerei eustea. Enpresek tresna hori eskuratu ahal izateko, 
horretarako behar diren zerbitzu eta azpiegiturak bermatu behar dira. 

 Ekimen berritzaileei laguntzeko politika bereziak garatzea. Ekimen berritzaileak aurkitzeko, 
politika eraginkorrak behar dira eta ekimen horiek gauzatu egin behar dira. Horretarako, 
hainbatetan, planteamendu malguak beharko dira, ohiko ez diren planteamenduak. 

 Berrikuntzaren euskarri izango diren azpiegitura adimendunak sortzea eta mantentzea —sistema 
informatikoak, sarera sartzeko azpiegiturak, informazio sistemak, laborategitarako eta ikerketa-
arloetarako ekipamenduak, etab.—. 

Bigarrenik, beharrezkoa da komunikazio onak dituzten aldeetan eta jakintza aurreratuko zentroekin 
harremanetan dauden aldeetan gune bereziak sortzea, aipatu guneetan jarduera horiek kokatu 
daitezkeelako. Gai horren inguruan, aipatzekoak dira informazio eta komunikazioaren teknologien 
garapenak eta horren antzerako faktoreek hirien diseinuari eskaintzen dizkioten aukerak, 
ekonomiaren kokapenak deszentralizatzeko aukera eman baitute. 

Hirugarrenik, batez ere enpresa eratzeko fasean, honako jarduerei eman behar zaie laguntza: 

 Euskarria eta laguntza tekniko berezitua. 

 Zerbitzu aurreratuetara heltzeko erraztasunak. 

Laugarrenik, garrantzitsua da enpresari eta profesionalen arteko networking delakoa erraztea. Egun 
dugun testuinguru honetan, jakintza berriak sortzea eta kudeatzea lehentasuna bilakatu da 
enpresetako administraziorako; horregatik, lankidetza eta erakundeen arteko hitzarmen estrategikoak 
egitea gero eta garrantzitsuagoak dira, horien bidez abantaila estrategiko jasangarriak lortu daitezke-
eta. Horretarako, honakoak egin beharko dira: 

 Topaketarako guneak eskaintzea. 

 Eragileen arteko topaketetarako foroak sustatzea —erosleak, saltzaileak, hornitzeko kateak—. 

Bestalde, hazi-kapital eta arrisku-kapitalerako sarbidea erraztu beharko da, finantza-fondo falta dela 
eta, ez daitezela ekimenak praktikan burutu gabe geratu. Arlo horretan, administrazio publikoen 
zeregina bereziki garrantzitsua izango litzateke; izan ere, jardunean ari diren enpresek zein enpresa 
berriak sortzeko ekimenek finantzatzeko dituzten aukerei buruzko informazioa emateko eta 
finantzabide horiek eskuratzeko zerbitzuak eta kapitala emango lituzkete. 

Bosgarrenik, nazioarteko harremanak sustatzea beharrezkoa da, bai eta kanpoko eragileekin 
lankidetza eta hitzarmenak izenpetzea bultzatzea ere. Herri edo eskualde batek duen merkatuko 
kapitalak, hau da, kanpoko eragileekin dituen kontaktuen kopurua edo horien kalitateak, produktu 
zein zerbitzutako eskaerak asetzeko duen gaitasunak, eta Estatu guztien partaidetza duen jakintza 
sortzeko eta berrikuntzarako prozesuetan parte hartzeko duen gaitasunak eskualde baten potentziala 
adierazten du. Horregatik, merkatuko kapitala sustatu behar da, eta horretarako honako jarraibideei 
ekin behar zaie: 

 Nazioarteko gertakizun prestigiodunak sustatzea; horien bidez profesionalak eta enpresak 
erakarri ahal izango dira, eta horiek bertoko profesional eta enpresekin harremanetan jarri ahal 
izango dira. Ildo horretan, Erakustazokak edo bestelako topaguneek, esate baterako Euskaldunak, 
orain arte buruturiko lana eta geroan ere egingo dutena oinarrizkoa da.  

 Eztabaidarako nazioarteko foroetan parte hartzea erraztea. Horretarako, alde batetik, Bilboko 
metropolian nazioarteko gertakizunak antolatuko dira –aurreko puntuan adierazi dugun bezala— 
eta, bestetik, metropoliko herritarrak hitzaldietan eta nazioarteko biltzar edo topaketetan parte 
hartzea bultzatuko da. Partaidetza horren mailak adieraziko digu metropoliko herritarrek zein 
neurritan begiratzen duten kanpora eta sortzen ari den kapital intelektualak zein balio duen.  

 Teknologiaren garapena, enpresen kudeaketa eta merkatu globalei buruzko informazio 
estrategikoa ematea; horretarako, garrantzi handikoa izango litzateke hainbat erakunderen 
laguntza, hala nola teknologien garapena eta jakintzaren kudeaketa jorratzen dituzten aholkularitza 
zerbitzu berezituena. 

Seigarrenik, behar-beharrezkoa da trebakuntza-programetan enpresa-espiritua sustatzea. Programa 
horien diseinua merkatuari, produkzioari, aberastasuna sortzeari eta denon bizitza-kalitate maila 
igotzeari begira egingo da. Horrez gain, programa horien bidez buruzagitzarako gaitasuna duten 
pertsonak eta ikuspegi zabala duten pertsonak prestatuko dira. Ildo horri jarraiki, buruzagitza 
motibagarria sortzea sustatu behar da, ekimen handikoa eta enpresaren zentzu sakona izango 
duena, enpresa-jarduerak edo proiektuak arrakastatsuak izan daitezen. 

Zazpigarrenik, aurrekoa ahaztu gabe, gizarteak enpresa-espiritu ekintzailea sari dezan ahalegindu 
behar gara. Horren inguruko baloreak, berrikuntzari begira dauden baloreak piztu behar dira. 

Azkenik —garrantzi handikoa hau ere—, Bilboren irudia, enpresa-jarduera berritzaileetarako 
kokagune egokiaren irudia izan behar da eta irudi hori zabaltzeko egin behar da lan. Helburu 
horretarako, azpiegitura egokiak sortuko dira, enpresen beharrak asetzeko testuinguru aproposa 
sortuko da, erakundeek kanpaina horri babesa emango diote...; horren guztiaren atzean, errealitatea 
aldatzeko asmoa duten proiektu bat eta erkidego bat egongo dira, etengabe aldatzen ari den egungo 
gizartearen abiada hartzeko prest dauden proiektu eta erkidegoa. 

Hiriaren erakargarritasuna. 
Bilbao Metropoli-30 Elkartearen abiapuntua honako ideia da: hiria bizi-espazioa da, bizidunak ditu eta 
bizitzeko egokia da; hiriaren helburu nagusia gizakiak (bere garapen harmonikorako, elkartasuneko 
garapenerako, garapen pertsonalerako eta sozialerako) aldeko giroa topatuko duen tokia bilakatzea 
da. 

Horregatik, erakargarritasun nahikoa izango duen inguru bat sortzeko egin behar da lan; puntu hori, 
hiriaren bizitza-kalitatearekin batera, pertsonek gehien baloratzen dituzten gaietako bat delako eta 
erabakigarria delako bizitokia aukeratzeko orduan, turismoa erakartzeko orduan eta enpresen 
inbertsioak erakartzeko orduan. 

Horrenbestez, publiko objektiboaren pertzepzioan eragina duten gauza guztien inguruan gure 
ahaleginak batu behar ditugu, hau da, beste tokien aldean abantaila lehiakorra sortu behar da. Alde 
batetik, publiko objektiboaren iritziz baliorik handiena diren ezaugarri bereizgarriak erabiliko ditugu 
eta, bestetik, kostuen nagusitasuna. 

Ingurune edo hiri erakargarri batez ari garenean, honako bi esparruak aipatzen ari gara: 

 Batetik, dimentsio fisiko bat dago; horretan, aktibo ukigarriak behar dituzten hirigintza alorreko 
eta inguruneko lehenaratze lan guztiak sartzen dira. 

 Bestetik, dimentsio soziala dago eta baloreekin du zerikusia. Gainera, egungo gizartean 
aisialdiak gero eta garrantzi handiagoa duenez, agerian geratzen da ekitaldi kulturalei eta solas-
ekitaldiei paper garrantzitsuagoa emateko beharra. 

Iradokizunez beteriko ingurua lortzeko hainbat gai jorratu behar dira, eta gai horiek aipatu bi ikuspegi 
horietatik aurkeztuko ditugu:  

Dimentsio fisikoa. 

Dimentsio fisikoari dagokionez, hiritarren elkarguneak izango diren espazioak sortu eta 
berreskuratzea aipatzen da. Horretarako, hiriguneko aldeak aprobetxatuko dira, bai eta herritarrak 

erkidegoan eta gizartearen ekintzetan integratzen lagundu dezaketen hiri inguruetako espazioak ere; 
horrela, elkarbizitza integratua eta harmonikoa lortuko da.  

Horrekin batera, hiriko paisaia zaindua eta kalitatekoa izatea lortu nahi da; horretarako, komenigarria 
izango litzateke eraikinen, inguruen eta intereseko multzoen estetika hobetzeko jarduerak egitea. 

Egin beharreko jarduera garrantzitsuenetako bat ibaiaren urbazterrak eta kostaldea zaintzea eta 
leheneratzea da; izan ere, itsasadarra metropoli berriaren bereizgarritzat hartuko da, aro berriaren 
ikurra, eta metropoliaren ardatz antolatzailea izango da. 

Arreta berezia jarriko da baldintzarik onenetan ez dauden zoruak leheneratzen, eta metropoliko 
uraren eta airearen kalitatean; hori guztia zarataren kontrol zorrotza ahaztu gabe. Neurri horiek bat 
datoz lortu nahi den ingurunea zaintzeko eta babesteko ahalegin etengabearekin.  

Azpiegituren sistemek garraio mota guztiak integratu beharko dituzte, oinez zein txirringaz ibiltzea 
barne. Garrantzitsua da teknologi berriak garraiobideetan ahalik eta gehien aprobetxatzea, horrela 
ingurunearen zainketan eta leheneratzean lagunduko baitute. Zeregin horretan ezin daitezke ahaztu 
garapen berrien arabera eta hiriko gune berrien arabera garraiobideak egokitzeko beharra. 

Metropoliaren plangintza global eta adimenduna egitea aipatzen da, joan-etorriak ahalik eta gehien 
murrizteko, hirigunea sustatzeko eta biziberritzeko eta metropolia osatzen duten udalen garapen 
harmonikoan laguntzeko. Horrela, kanpoko zein barruko eragileentzako hiri erakargarria lortuko da. 

Lehenengo mailako interesekotzat hartu da herritarrentzako zerbitzu publikotako eskaintza 
eraginkorra eta kalitatekoa izatea. Besteak beste honako zerbitzuak aurreikusi dira: irakaskuntza, 
osasuna, hirugarren adinarekin zerikusia duen guztia, garraioa, telekomunikazioak, herritarrentzako 
arreta zerbitzuak, merkataritza, etxebizitza, ostatua eta larrialdietarako zerbitzuak. 

Bestalde, zerbitzu horien euskarri izango diren ekipamenduen hornidura bermatu behar da; horren 
bidez, zerbitzu horiek eraginkorrak eta singularrak izatea bermatuko da eta lurraldean zehar ondo 
hedaturik izatea ziurtatuko da. Hori guztia testuinguru egoki eta kalitatekoa lortzen laguntzeko burutu 
beharreko jardueretan agertzen da. Aipatu ekipamendu horien artean, honakoak egon daitezke: 
hezkuntzarako ekipamenduak, aparkalekuak, geltokiak, osasun zentroak, zentro erlijiosoak, 
auditorioak, ikuskizunetarako zentroak, gizarte-etxeak, baztertutako taldeentzako egoitzak, 
zaharrentzako egoitzak, informazioaren teknologien euskarriak, etab. Ez dugu ahaztu behar 
ekipamendu horien zeregina erkidegoaren giza beharrak asetzea dela, gizartearen eragile guztiei 



 31

zerbitzuak eskainiz; izan ere, zerbitzuak haientzako sortu ziren. Bestalde, kontuan izan behar da 
botere publikoek zerbitzu horien sorreran partaide izan direla, betiere, herritarren bizitza-kalitatearen 
alde egiteko asmoz, eta, zerbitzuek esanahia dutela, baldin eta zeregin horretarako erabiltzen badira. 

 

Dimentsio soziala. 

Metropoliaren erakargarritasunaren bigarren ikuspuntuari dagokionez, herritarrak gehien kezkatzen 
dituen arazoetako bat segurtasuna da, hori baita begien bistan nabarmenen dagoen arazoetako bat 
eta gizartearen jokabidean eragin handiena izan dezakeen elementuetako bat. Segurtasun faltak oso 
eragin kaltegarria du hiriaren irudian; are gehiago, ikuspuntu ekonomiko, kultural zein sozialetik, 
hiriaren zabalkuntza eten dezake. Oso fenomeno zaila denez, alde batetik ikuspegi oso eta globaletik 
aztertu behar da, segurtasun falta eragiten duten arrazoiei erreparatuz eta, bestetik, bortizkeriako 
ekintzei era eraginkorrean aurre egiteko, eragile publiko eta pribatuen arteko jarduera koordinatua 
behar da. Hau da, segurtasun faltari aurrea hartzeko eta kontrolatzeko jarduerak aipatzen dira, eta 
garrantzi handia ematen zaie herritarren segurtasuna babestu nahi bada (eta segurtasuna hiri 
erakargarriari atxikita agertzen zaigu). 

Ildo berean, mota guztietako baztertzea konpontzeko ezinbestekoa da kezka eta kontzientziatze 
gradu altuagoak garatzea, horrela lortuko baita gizartearen ongizatea. 

Horrez gain, hiri osasungarria lortzearen alde mintzatzen da. Hiri horretan osasunaren aldeko 
ohiturak eta jarrerak izango dira nagusi. Horregatik, medikuntza prebentiboa, elikagaien inguruko 
ohitura osasungarriak, aisialdiaz gozatzea, etab. bultzatuko dira. 

Ezin dugu ahaztu erkidegoko pertsonen arteko elkarbizitza antolatzen duten eta errazten duten 
baloreak sustatzeak hartzen duen garrantzia. Elkarri errespetatzeak eta gainerakoen ideiekiko eta 
bizimoduekiko tolerantzia izateak lehentasuna daukate. Elkartasuna, bisitarientzako begikotasuna 
eta adeitasuna eta herritarraren kontzientzia dira sustatu beharreko beste balore batzuk.  

Hedatu beharreko baloreen artean ezinbestekoa da zientzia eta berrikuntzarekiko interesa eta gauza 
errazak ondo egiteko interesa piztea eta sustatzea. Betekizunak seriotasunez eta arduraz 
geureganatzen jakitea eta nor bere kulturarekiko eta izaerarekiko jakin-mina eta gustua piztea ere 
komenigarria izango lirateke, hori guztia kanpoko joerak eta jokabide berriak ezagutzeak dakarren 
aberastasuna ahaztu gabe. Gizarteko kideek balore horiek hedatzea eta barneratzea lehentasuneko 

puntua da hiri integratu eta integratzaile horren proiektua errealitate bilakatzeko orduan, Gogoeta 
Estrategikoak proposatzen duen aldaketa geldiezinaren arabera egokitzeko bokazioa duen hiri 
horren proiektua errealitate bilakatzeko orduan.  

 

 

Testuinguru egoki bat sortzea eta testuingurua ikusgai bilakatzea. 

Bilbo munduko erreferente bihurtzeko, eta profesional interesgarriak, bidaiariak eta enpresa-ekimen 
berritzaileak erakartzeko saiakera honetan, beharrezkoa da irudi korporatibo bat. Irudi horrek hiriaren 
ahaleginak islatu behar ditu, jakintzaren aldeko apustua egin behar du eta hiriko eredu eta 
estrategiaren oinarrizko alorretan bildutako lorpenen nondik norakoa jakinarazi behar du. 
Biziberritzeko prozesuan gaurdaino metropoliak lortu dituen arrakastak etorkizunerako bermea 
bilakatzen dira eta konfiantza piztu dezakete. Horrexegatik, lorpen horiek jakinarazi egin behar dira. 

Gizarte-eragileek hiriko espazio jakin bati buruz egiten duten balorazioak harreman estua espazio 
horri buruz daukaten irudiarekin dauka. Horregatik, beharrezkoa da inbertitzaileek, bisitariek, kultura-
erosleek, etab., bai eta herritarrek eurek ere, leku jakin bati buruz duten irudia ezagutzea.  

Irudi sendo bat garatzea metropolirako prozesu mantsoa da. Lan eta sormen handiak behar dira. 

Arte-jaialdiak, kultura suspertzeko beste jarduera batzuekin konbinaturik, oinezkoentzako eremuak 
sortzea, zirkulazioa kontrolatzeko neurriak, garraio publikoko gaueko eta goizaldeko eskaintza 
hobetzea, kaleetako argiteria hobetzea, gizartearekiko politikak hobetzea, etab. orain arte burutu 
diren ekintzak dira, eta hiri erakargarriagoa egiteko bidean aurrerapausoak izan dira. 

Horren haritik, Bilboko metropoliaren irudia, edozein produktu edo zerbitzuren irudia kudeatzen den 
bezala kudea daiteke. Marketingak erabiltzen dituen tresnak, merkatuari aurre egiteko erabiltzen 
duen estrategia eta, batez ere, bezeroari eta konpetentziari begira nola orientatzen den, leku bati 
buruz, eskualde bati buruz edo herri bati buruz mintzatzean ere baliagarri dira. Hirien arteko lehia 
dagoenez, metropoliko alde onak, gainerako hirien artean gurea bereizten duten aldeak, 
nabarmentzeko kudeaketa jakin bati ekin behar zaio. “Merkatuko kokapen” on bat lortzeko, 
azpiegituretako hornidura, industria, erakargarritasuna eta gure apustuaren xedea diren pertsona 

motei buruz ikuspegi estrategiko batetik pentsatu behar da; izan ere, Bilboko metropoliaren alderik 
bikainena lortuko dugu horrela. 
 

Proiektu Estrategikoak. 

2010 Plan Estrategikoaren aurrekariak, metropoliaren egungo egoera, helburu estrategikoa eta bere 
oinarrizko hiru elementuak jakinik —pertsonak, hiriaren jarduera eta metropoli erakargarria, hiri-
sistema osoaren elementu dinamizatzailea ezagueraren kudeaketa delarik—, atal honetan 
metropolian “balio erantsi handiko enpresa-ekimenak gauzatzeko ingurune egokia garatzea”ren 
helburu estrategikoa lortzeko garatu beharreko hainbat proiektu estrategiko aurkezten dira. 
 
Metropolia osatzen duten esparru guzti-guztietan posizio ezinhobea lortzea ezinezkoa dela kontuan 
izan behar da. Ahalegina, bai baliabideen erabilerari dagokionez bai irudi eta marketing kontuei 
dagokienez, Plan honen garapenean metropoliaren eragileak diren proiektu bakar batzuetan 
kontzentratu behar da.  
 
Ahalegina alor jakin batzuetara zuzentzeak ez du esan nahi beste guztiak aintzat hartuko ez direnik; 
dena dela, aukeraturiko helburua lortzeko, ekintza batzuei lehentasuna eman behar zaie, edozein 
aukerak uko egite asko suposatzen duelarik. 
 

Horrela, 2010 Plan Estrategikoaren helburu estrategikoa eta bere oinarrizko elementuak aurkeztu 
ondoren, Plana metropolian abian jartzeak ekarriko lituzkeen proiektu estrategikoak azalduko ditugu. 
Proiektuak horrela sailkatzen dira: 

 

 Lehen mailako proiektuak; garrantzi handikoak dira, eta abian jartzeko aurrekontu handiak behar 
dituzte. Talde horretako lehenengo lau proiektuei proiektu eragileak deritze, helburu estrategikoa 
lortzeko metropolian izango duten herrestatze-eragina dela eta. 

 Proiektu osagarriak; kostu neurritsua dute, eta beren izenak adierazten duen legez, aurreko 
proiektuen osagarritzat har daitezke. Metropoliaren eragile bihurtzeko aukerarekin ez daude hain 
loturik; hala eta guztiz ere, lehen mailako proiektuetan eragina izan dezaketelako eta haien 
euskarria izan daitezkeelako dira garrantzitsuak. 

 Azkenik, izaera horizontala duten baloreen sustapena; balore horiek hiri-sistema osoaren mamia 
izango dira. 

 

Lehen Mailako Proiektuak. 

Baliabide handiak beharko lituzketen garrantzi handiko proiektu horien artean ondokoak ditugu: 

 

 Hiri-espazioa eta “Berrikuntza eta jakintzarako hiria”ren sorrera. 

 Erakusketa unibertsala. 

 Alde Zaharra Proiektua. 

 Itsasadarra hiriaren zabalkuntza gisa. 

 Izaera guztiz berritzailea duten jardueren sustapenerako gune baten sorrera —Innovarea—. 

 Bilbo ekimen berritzaileak proposatzeko eta eztabaidatzeko bilgune gisa. 

  “Lifelong learning” eta jakintza aurreraturako sarbidea.  

 

Multzo horretatik, lehenengo lau proiektuak, Berrikuntza eta jakintzarako hiriaren sorrera, Erakusketa 
unibertsala, Alde Zaharra proiektua eta Itsasadarra hiriaren zabalkuntza gisa, Planaren helburu 
estrategikoa lortzeko metropoliaren herrestatze-proiektuak dira.  

Proiektu eragileak 

Hiri-espazioa eta Berrikuntza eta jakintzarako hiriaren sorrera. 

Proiektu horrek pertsonen eta metropoliaren jarduera ekonomikoaren oinarrizko elementuei ematen 
die lehentasuna. Proiektu handinahia da, metropolia etorkizunera zuzentzeko ahalmen handia du eta 
baliabide eta ahaleginen inbertsio handia egitea eskatzen du, baina bere arrakastak hiriarentzat 
onura ikaragarria ekarriko luke, bai jarduera ekonomikoaren ikuspuntutik, bai berrikuntzekin eta 
jakintzaren ekoizpenarekin loturiko jarduerei dagokienez erreferentzi gune bilakatzeko xedearen 
ikuspuntutik.  

 

Ekimen mota horien arrakasta bermatzeko, ezinbestean aldez aurretik berrikuntza-jarduera guztiak 
biltzen dituen hiri-proiektua zehaztu behar da: heziketa-beharrak definitu eta horiek aseko dituzten 

programak diseinatu eta garatu behar dira; bigarrenez, berrikuntzarekin loturiko jardueren euskarria 
diren azpiegitura eta baliabideei dagozkien beharrak definitu behar dira, eta beharrei erantzun —
azpiegitura argiak, venture capital, ICT azpiegiturak—; eta hirugarrenez, proiektua abian jartzeko eta 
eusteko aurrera eraman beharreko ekintza konkretuak zehaztu behar dira —oinarrizko ikerketa, 
pertsonen eta negozioen erakarpena—. 

 

 

Zorrozaurre “Berrikuntzaren eta jakintzaren hiri” hori eraikitzeko gune aproposa izan liteke. 
Gainbeheran dagoen industri-gunea onera ekarriko luke; izan ere, bere egungo itxurak hiriaren irudia 
hondatzen du, eta proiektuak Itsasadarra bera lehenera ekarriko luke; horretaz gain, Itsasadarra 
hiriaren egituraren ardatza bihurtuko luke, aurrerago azalduko den legez. 

Era berean, proiektuak jakintza aurreratuko enpresa berrien ekimenak gauzatzen lagunduko duen 
gunea eskainiko luke, enpresak jakintza-ekoizpenaren eta berrikuntzaren esparrura hurbilduz eta 
elementu horiek aplikatzeko baliabideak eskainiz. Horren osagarri gisa, ideiak eta buruzagitza-
ahalmena duten profesional gaituak identifikatu eta erakarri behar dira. 
 

Erakusketa unibertsala. 

Erakusketa unibertsalaren ospakizunarekin, Bilboren errealitatea mundu zabalera hedatuko litzateke, 
eta hiriak beste herri, gizarte eragile eta eragile ekonomikoekin duen networking-a sendotu egingo 
litzateke. Metropoliarentzat duen garrantzia dela eta, Erakusketa unibertsala proiektu eragiletzat 
hartzen da, eta lehen mailako proiektu horretan pertsonen eta hiriaren jardueraren oinarrizko 
elementuek izango lukete lehentasuna.   
 
Erakusketak bi helburu beteko lituzke: alde batetik, nazioartean entzutea izango zuen gertaera 
izanik, hiria ezagutaraziko luke; bestetik, ekimen publiko eta pribatu multzo handi baten 
katalizatzailea izango litzateke. 
 
Edozein hiri modernorentzat, nazioartean izandako oihartzuna lehentasunezko gai bihurtu da: 
hiriaren aurrerapen-ahalmena bere truke-harremanen dentsitatearen esku dago —teknologiak, 
produktuak, informazioak, zerbitzuak, kapitalak, pertsonak—, harreman horiek berrikuntzarako input-
ak eta zabalkunderako aukerak eskaintzen dizkiotelako. Era berean, hiriarentzako bultzada orokorra 

suposa dezake, epe luzera proiektu eta jarduera berriak ekarriko dituzten azpiegitura berrien sorrera 
eta ekimen askoren gauzatzea susta dezakeelako. 
 
Beraz, ekimen horrek mundu guztiaren interesa ekarriko luke eta, ondorioz, gogoak batzeko balioko 
luke; horrela, komunitate-zentzua handitu egingo litzateke, eta proiektuaren partaide diren gizarte 
eragile eta eragile ekonomikoen laguntza bermatuko luke. 
 
Proposamenaren irteera kontu handiz prestatu beharko litzateke, ideiak aurrera egiteko 
ezinbestekoak direnen onespena izateko. Proiektu eragile hori abian jartzeko eta arrakastatsu 
izateko baliabideak dituzten erakunde eta organizazioen— administrazio publikoak, enpresa-
erakundeak, hezkuntza-erakundeak, etab.— partaidetza bermatzeko, gizartearentzat eta partaide 
diren eragileentzat onura garbiak aurreikusten dituen proposamen sendoa egin behar da 
derrigorrean. 
 
Kontuan izan behar da, jakina, ez garela Erakusketa unibertsalari buruz bakarrik ari, gertakari horren 
aurretik eta ondoren egin beharreko ekintzei buruz ere baizik. Horrela, hiriak etorkizunean hainbat 
motatako gertaera kulturalak, sozialak etab. hartuko zituzten azpiegitura eta instalazio berriak izango 
lituzke. Era berean, erakusketaren prestaketaren barnean dauden ekintza multzoak jarduera 
berritzaileak sor ditzake, behar diren azpiegituren sorrerarako teknika eta prozedura berriak. 
Berrikuntza horiek ondorio nabarmenak dituzte: ekonomia dinamizatzen eta eraginkortasun 
ekonomikoa hobetzen dute, batez ere metropoli-sistemaren gainerakora hedatzen direlako. 
Ingeniaritza eta hirigintza bezalako alorretan hiriarekin eta bere arrakastarekin lotzen den marka-
irudia sorraraz dezake horrek. Era berean, onurak beste alor batzuetara zabal litezke, esate baterako 
hotelen prestazioen hobekuntzara. 
 
Hortaz, metropolian egin beharreko Erakusketa unibertsalak hiritarrak erakarriko dituen prozesu osoa 
izan behar du; hiria erakusketarako prestatzea suposatzen du, bai eta denboran zehar iraupena 
izatea ere; izan ere, erakusketa hirian ezer utziko ez duen eta irismena partaideetara mugatua 
izango duen gauza iragankorra izatea saihestu behar da. 

 

Alde Zaharra proiektua. 

Metropoliaren lehen mailako proiektuetako bat, aldi berean proiektu eragilea dena, Bilboko Alde 
Zaharraren leheneratzea da; proiektuak hiriaren erakargarritasunaren oinarrizko elementuari ematen 
dio lehentasuna. Metropoliaren alde horretako toki batzuetan dagoen gizarte-marjinalizazioren eta 
hiri-degradazioaren ondorioz, jendea inguru hori baztertzen eta ahazten ari da. Hori ez gertatzeko, 
Bilboko Alde Zaharrak aspaldiko gailentasuna berreskuratzeko eta Bilbo multzo integratu eta 
integratzailea bihurtzeko asmoa betetzeko, gune hori leheneratuko duten ekintzak aurrera eramatea 
ezinbestekoa da. Horretarako, oso garrantzitsua da Alde Zaharrak hiriaren testuinguruan eginkizunen 
bat izatea eta bertako bizilagunak integratzeko baldintzak bermatzea. Alde horretako zati handi bat 
jasaten ari den isolamendua hautsi behar da, eta Bilboko metropoliko biztanle guztiek eta bisitariek 
goza dezaten berreskuratu. Alde hori kultura eta artearekin loturik egon daitekeen jarduera 
interesgarri baten egoitza bihurtzea da helburua. 

 Horrela, Alde Zaharra arteekin eta Bilboren espirituarekin biltzeko gunea bilakatzera zuzendu 
beharko litzateke ahalegina. Hiriaren zati horrek ondasun artistiko, kultural eta historiko interesgarria 
barne hartzen du, eta bere jatorria hiriaren sorreran dagoenez, zaindu beharreko aparteko balioa du; 
horregatik, Alde Zaharrean leheneratze-proiektu bat aurrera eramatea lehentasunezko helburua 
bilakatu da.  

Alde Zaharrak hiriaren barnean eginkizun bat izatea bermatu behar da; pixkanaka hiritik baztertzea 
eta aldentzea saihestu behar da, berezko balioa eta entitatea berreskura dezan eta hainbat jardueren 
gune izan dadin. 

Horretarako, Alde Zaharrean dauden erakarpen-guneak sustatzera eta garatzera zuzenduriko 
ekintzak hasi behar dira, eta bide horretatik ekimen berriak garatu. Era berean, etorkizunean aurrera 
eramaten diren jarduerak dagoeneko abian dauden ekimenetan oinarritu litezke, hala nola Euskal 
Herriko Unibertsitateak, Udaletxeak eta BBK-k Bilbo Zaharra leheneratzeko diseinatu duten 
proiektuan. Proiektuak hiru ekintza proposatzen ditu: Arte Ederretako goi zikloko klaseak emateko 
zentro akademiko bat, ikasle-egoitza bat eta liburutegi bat eraikitzea. 

Proposatzen diren ekintza guztien bidez, hiriaren eskaintza kulturala handitu egingo litzateke, eta 
egun gutxi preziatzen diren baliabideek balioa hartuko lukete. Horretaz gain, Alde Zaharrean 
jardueren garapena sustatuko lukete; horrela, gunea hiritarren harrera-leku bilakatuko litzateke, bere 
aspaldiko dinamismoa berreskuratuz. 

Itsasadarra hiriaren zabalkuntza gisa. 

 Itsasadarraren eta bere ertzen garbiketa eta berreskurapena baliabide handiak behar dituen lehen 
mailako proiektua da; hiriaren erakargarritasunaren oinarrizko elementuarekin oso loturik dago, eta 
metropoliaren ikuskera sistemikoa dela eta, beste oinarrizko elementu batzuekin ere bai. 

Hamarkadetan zehar bi ertzetan garaturiko jarduera industrialaren ondorioz, bertako ingurunea biziki 
hondatu da, eta ahalegin eta baliabide handiak behar dira berreskuratzeko. Hala ere, Itsasadarra 
garbi eta berreskuraturik dagoenean, hiriaren erakargarritasuna eta eskaintza handitzeko erabili ahal 
izango den balio handiko aktiboa bilakatuko da.  

 

Guggenheim Museoa eta Euskalduna Biltzar eta Musika Jauregia bezalako lehen mailako proiektuen 
eraikuntzarekin hasitako zaharkituriko industri-jardueren ordezkapena, handik gertu dauden bizitegi-
auzo, merkataritza-gune, berdegune, pasealeku luze, aisialdi-leku eta “Berrikuntza eta jakintzarako 
hiria”rekin loturiko proiektuen eraikuntzarekin osatu behar da, Zorrozaurren esaterako. Horrek guztiak 
Itsasadarra Bilbo Metropolitarraren egituraren ardatz bilakatuko du, baita hiritarren topaleku eta hiriko 
oinarrizko elementu erakargarri ere.  

Aldi berean, ekimen pribatuak Itsasadar guztian prestazioak eta zerbitzuak eskainiko dituzten 
proiektu errentagarriak garatzea ahalbidetu beharko litzateke. 

Helburu horiek lortzen baldin badira, Itsasadarra, hiriaren egituraren ardatz gisa, hiriaren integrazioa 
indartuko lukeen tresna bilakatu liteke. Era berean, eragin handiko elementu edergarri bilakatu 
daiteke, hainbat kirol, kultur jarduera eta jarduera artistiko garatzeko gune aproposa izateaz gain.  
Ertzetako zati batzuk, parkeak eta pasealekuak barne hartzeaz gain, garapen industrialaren museo 
irekia bihur daitezke. Gai horri dagokionez, zenbait gauza egin dira dagoeneko; esate baterako, 
Barakaldo parean dagoen IIgner Eraikinean, erakusketa-areto bat jarri dute; eraikina berrikuntzara 
zuzenduriko enpresak hartzeko berreskuratu dute. 

 

Lehen mailako beste proiektu batzuk. 

Izaera guztiz berritzailea duten jardueren sustapenerako gune baten sorrera —Innovarea—. 

“Berrikuntza eta jakintzarako hiria” proiektuarekin loturik dago eta toki berean fisikoki kokaturik egon 
liteke. Proiektua, guztiz berritzaileak eta behar bezain bideragarriak diren enpresa-jarduerentzako 
gune baten eraikuntzan -Innovarea- datza. Lehen mailako proiektu hori 2010 Plan Estrategikoaren 
helburu estrategikoaren euskarria da: ekonomiaren eragilea bihurtuko den jakintza eta teknologia 
aurreratuko eta balio erantsi handiko enpresa sare baten sorrera. Gune horrek, bertan finkatzen diren 
enpresei  beren hasierako etapan ohizkanpoko laguntza eskainiko lieke, bai azpiegituren aldetik, bai 
zerbitzuen aldetik etab. 

Zehazturiko epea igaro ondoren, enpresak gunea eta bere onurak erabiltzeko eskubidea galduko 
luke, eta alternatiba berriei utziko lieke lekua. Jardueren txandakatze eta mugimendu etengabe 
horren helburua zera da, proiektu berritzaile interesgarri guztiek gauzatzeko aukera berdinak izatea; 
horretarako erakundeen laguntza izan beharko dute, horiek izango baitira behar diren baliabideak 
eskainiko dituztenak -hasteko, enpresa jartzeko behar den lurra. 

 

Bilbo ekimen berritzaileak proposatzeko eta eztabaidatzeko bilgune gisa. 

Lehen mailako proiektu horrek eragin zuzena du pertsonen eta hiriaren jardueraren oinarrizko 
elementuetan, eta Erakusketa unibertsalaren proiektuarekin estu loturik dago. Horrela, Bilbo, sare 
global batean sarturiko jakintza-nodo bihurtzeko asmoari jarraituz, “garapen metropolitarra”, 
“jakintzaren kudeaketa” edo “berrikuntzaren kudeaketa” bezalako gai jakinetan, gai jakinen garapen 
zientifikoan, marketingean edo beste edozein arlotan interesa duten pertsonen eta erakundeen 
topaleku izan daiteke. Bi proiektuak, kontinente amerikarrarekin zubi bat osatzeko xedearen barnean 
egongo lirateke. 

Horretarako, dagoeneko Bilbok dituen eta asmo horrekin erabili diren guneak erabil daitezke, hala 
nola Euskalduna Jauregia edo Guggenheim Museoa; gainera, gure inguruan nazioartean entzute 
handia duten erakundeak ere badaude, gertaera kulturalak eta sozialak eta kultura munduko 
ordezkariak eta intelektualak erakar ditzaketenak. 

Hala eta guztiz ere, azken helburua ez da derrigorrean Bilbo aukeraturiko gaietan hiri garatuena 
bihurtzea izan behar, baizik eta hiria gai horiei heltzeko, ekimenak proposatzeko, lankidetza-
akordioak egiteko, transakzioak egiteko etab. toki aproposa bihurtzea. Gai horiekin zerikusia duten 
berrikuntzak eta egiten diren ikerketa lan eta proiektuak bateratzeko eta lantalde, erakunde edo 
enpresen arteko lankidetza-akordioak egiteko toki egokia izan daiteke. Ildo horretan, topaketa horiek 
nolabaiteko aldizkakotasuna izatea ezinbestekoa da, Bilbo nahitaezko topaleku bihurtu dadin. 

Proiektuak, alabaina, badu oztoporik; izan ere, bere kokapen geografikoa dela-eta Bilbo ez dago toki 
onenean, eta, horregatik, ekintza horiek bertan aurrera eramatea abantailatsua eta desiragarria 
bihurtuko duten baldintzak bilatu beharko lirateke.  

Horrelako topaketen abantailen sustapenak, kanpoan Bilbok duen irudia hobetzeaz eta jakintza-
ekoizpenaren sare globalean hiriarentzat toki bat bermatzeaz gain, topaketen gaiekin loturiko 
enpresen sorrera eta kokapenari eta “networkingari” mesede egiten dio: enpresei zerbitzuak 
eskaintzera zuzenduriko enpresak —jakintzaren eta berrikuntzaren kudeaketari dagokionez, 

teknologien garapenari dagokionez...—, produktu berrien diseinura eta marketingera zuzenduriko 
enpresak, etab.  
 
 

“Lifelong learning” eta jakintza aurreraturako sarbidea 

Proiektu horrek eragin zuzena du pertsonen eta hiriaren jardueraren oinarrizko elementuetan. Aipatu 
beste bi proiekturekin lotura handia du: “Berrikuntza eta jakintzarako hiria”ren sorrerarekin eta izaera 
guztiz berritzailea duten jardueren sustapenarako gunearen sorrerarekin. Izan ere, “lifelong learning” 
eta jakintza aurreraturako sarbidea ekimen berritzaile mota horretan oinarritzen dira eta aldi berean 
ekimenok elikatzen dituzte. 

 

Egun, metropoliaren gizarte-eszenatokian globalizazioaren fenomenoa nabari da; hau da, teknologia 
munduaren antolaketan eragina duten aldaketak sortzen dituen faktore nagusia da. Teknologiaren 
eta organizazioen birrantolaketaren bitartez, teknologia berrien eta pertsonak kudeatzeko teknika 
berrien erabilera optimizatu daiteke, munduko testuinguru berrian gertatzen diren aldaketak eta 
buruzagitza zuzentzeko eta kudeatzeko. 

Azaleratzen ari den gizarte horretan, aldaketen erritmoa hain da azkarra, lehengo heziketa-sistemek 
ezin dituzte oraingo edo etorkizuneko beharrak ase. Horregatik, egungo egoerara egokitzeko, 
ezinbestekoa da ezagutza etengabe berritzea. 

Jakinztaren gizartean, kapitala edo lana egiteko erabiltzen den lurra ez daude jadanik ekoizpen-
faktore erabakigarrien artean. Faktore erabakigarriena jakintza dela kontuan hartu behar da.  

Horregatik da, hain zuzen ere, “lifelong learning”a sustatzea lehen mailako proiektua; ildo horretan, 
kalitateko heziketa-ikastaroak eskaintzea ezinbesteko baldintza bihurtzen da. 

Profesionalentzat bereziki erakargarria izan daitekeen elementuetako bat, beren ahalmenak 
etengabe gaurkotzea ahalbidetuko duen graduondoko heziketaren eskaintza da. Era berean, jakintza 
balio handiko aktibotzat dutenek asko baloratzen dute jakintza aurreratuko iturrietarako sarbide 
erraza eta, gainera, horrela beren “lan erabilgarritasuna” indartzen dute. 

 

Horregatik, kalitateko graduondoko heziketa-eskaintza zabal batek eta networking-a jakintza-iturri 
aurreratuekin sustatzeak profesional onak erakar ditzakete, eta haien gaitasun maila bermatu. 

 

Proiektu Osagarriak. 

Proiektu osagarrien kostua neurritsua da, baina eragin nabarmena izan dezakete. Proiektu batzuk 
ondoren adieraziko dira; proiektu askoz ere gehiago eraman daitezke aurrera, baina kasu honetan 
lehentasuna eman zaio guztiz berritzaileak diren enpresa-ekimenentzat ingurune bat sortzeko 
helburu estrategikoa lortzeari. Proiektu horiek hartzen baldin badira oso eraginkorrak dira, eta lehen 
mailakoen osagarri dira. 

Proiektuen artean garrantzitsuenak ondokoak dira: 

 Nazioarte mailako enpresa-kudeaketa aurreraturako programa. 

 Metropoli-plangintzarako sistema koordinatua. 

 Zerbitzu publikoen kalitatearekiko konpromisoa. 

 Hiri-paisaia. 

 Inguruko parkea. 

 Hiritarren segurtasuna. 

 Ingelesaren ezagutza komunikazioa errazteko. 

 Bilboren irudi korporatiboa. 

Izaera zabalagoa duten arren, gorago azaltzen den legez, eta lehenengo mailako proiektuek bezala, 
proiektu osagarriek eragin zuzena dute estrategiaren oinarrizko elementuetako baten edo 
gehiagotan.  

Nazioarte mailako enpresa-kudeaketa aurreraturako programa  

Proiektu osagarri horrek pertsonen eta hiriaren jardueraren oinarrizko elementuei ematen die 
lehentasuna, eta “lifelong learning”a sustatzen duen lehen mailako proiektuari loturik dago, pertsonen 
bizitza osoko heziketa hori gauzatzen duelarik. 

Proiektu osagarri hori nazioarte mailako enpresa-kudeaketa aurreraturako programa baten 
ezarpenean datza; enpresa-espirituari eta buruzagitza-ahalmenari lehentasuna ematen dion heziketa 
bultzatu nahi da, balore horiek etengabe aldatzen dagoen gizarte berriari aurre egiteko 
ezinbestekoak direlako. Era berean, proiektu horrek beren heziketa hobetu nahi duten Estatuko eta 
atzerriko ikasle eta profesional asko erakartzea du helburu. Ildo horretan, aukeretako bat Bilbon 
unibertsitate amerikar bat jartzea litzateke, edo bere programa frankiziatzea Bilbon eman ahal 
izateko. 
 
Ezarri nahi den programak ondorengo ezaugarriak izan beharko lituzke: 

 Ahalmen handiko irakasle eta ikerlariak izatea, programaren kalitatea bermatzeko eta erakusten 
diren gauzak ahalik eta aurreratuenak izateko; era berean, entzute handiko erakundeekin eta 
ikerketa taldeekin loturik egotea. 

 Mundu mailako irakaskuntza-kalitatea bermatzea; horretarako, esperientzia eta ospe handiko 
erakunderen batera jotzea interesgarria izango litzateke.  

 Irakaskuntza ingelesez ematea; izan ere, nazioartean hizkuntza erabiliena da, alor ekonomiko 
eta zientifikoan adibidez, eta “nazioarteko komunikazio-kodea” dela esan dezakegu.  
 Ikasleak onartzeko mundu mailako eskumena duen sistema irekia izatea. 

 Ikasle eta irakasleei beren enpresa-proiektuak abian jartzen laguntzea. 
 
 
Metropoli-plangintzarako sistema koordinatua. 

Proiektu osagarri honek zerikusi handia du biztanleentzat eta bisitarientzat erakargarria den 
metropoli baten eraketarekin. Metropoliko errealitatea kontuan hartzen duen plangintza-sistema 
garatu beharra dago, hau da, metropoliaren eszenatoki soziala eta ekonomikoa eta lurraldeko 
eszenatokia kontuan hartzen duen sistema; izan ere, hiriak ekoizpen-sektore berrituak eta egokitze-
ahalmen handia du, bai heziketa iraunkorrari esker bai teknologiari esker. 

 

Metropolia jakintzaren gizartearen eskemetan sarturik dagoela azpimarratu behar da; horrek hauxe 
esan nahi du: Bilboko metropolia jasaten ari den aldaketa geldiezinaren ondorioz sektore 
ezberdinetan gerta daitezkeen mutazioei aurre egiteko gai dela. 

Bestalde, gizarte eragileen arteko bilera iraunkorrak sustatu beharra dago, Bilboko metropoliaren 
behar ezkutuak eta begi-bistakoak berrikusi ahal izateko. 

 

Zerbitzu publikoen kalitatearekiko konpromisoa. 

Proiektu osagarri hori hiriaren erakargarritasunaren oinarrizko elementu nagusian oinarritzen da. 
Eskainitako zerbitzu publikoen kalitatearekiko metropoliko administrazio publiko guztien konpromisoa 
era objektibo batean finkatzean datza. Horretarako, kontuan hartu beharko dira metropoliko 
biztanleen premiak eta haiek espero dituzten gauza jakinak. 

Zerbitzu publikoen eraginkortasuna hobetu ahal izateko, komenigarria izango litzateke hiriko udal-
zerbitzu nagusietan kalitate-irizpideak sartzea. 

Kalitate-estandarrak behar bezain konkretuak izan behar dira eta horiek lortzeko epe zehatza finkatu 
behar da; bestalde, udalek beren kalitatea ikaste-prozesu baten bidez autokudeatzeko beharra 
nabari da. 

 

Hiri-paisaia. 

Proiektu osagarri hau hiriaren apaingarriei, garbiketari eta mantenimenduari buruzkoa da eta, beraz, 
metropoliaren erakargarritasunaren oinarrizko elementuari ematen dio lehentasuna. Bilbo 
Metropolitarraren itxura biziki alda daiteke, baldin eta eraikinak, kaleak eta lokal publikoak zaindu eta 
garbi mantentzen badira. Beraz, eraikin eta lokal berriak sortzeaz gain, “dagoeneko daukaguna” 
berreskuratu eta duin bihurtu behar da. 

Bestalde, neurri asko har daitezke hiria apaintzeko, esate baterako fatxadak garbitzea eta 
margotzea, hiriko landaretza eta higigarriak zaintzea, espaloiak zaintzea eta apaintzea, etab. Neurri 
horietako asko aurrekontu neurritsuekin eraman daitezke aurrera; partikularrek ere egin ditzakete 
lanak, baldin eta ekintza horiek sustatu eta gutxienez partzialki finantzatuko dituzten programak 
ezartzen badira. 

 

Hartu daitezkeen neurrien artean, biztanleei metropolia zaintzeak eta babesteak duen garrantziaz 
jabetuaraziko dieten kanpainak aurrera eramatea dugu garrantzitsuenetakoa.  

 

 

Inguruko parkea. 

Proiektu hori hiriaren erakargarritasunaren oinarrizko elementuarekin estu loturik dago. Ildo horretan, 
metropoliko biztanleak eta bisitariak kalitateko ingurune batean bizi daitezen neurriak hartzea oso 
garrantzitsua da; ingurune horretan, hain zuzen ere, pertsonak gainerako pertsonekin harremanetan 
jar daitezke, eta beren aisialdian hainbat ekintza egin ditzakete. 

Horrela, proiektu osagarriak metropoliko berdeguneak parke eta aisialdirako leku gisa integratu nahi 
ditu, ondokoa lortuz:  

 

 Hiriaren erakargarritasuna handitzeko zerbitzu eta ekipamendu hornidura interesgarria. 

 Hirian integratzea, azpiegituren eta garraio publikoen sarean sartzea. 

Hiritarren segurtasuna. 

Segurtasuna hirien erakargarritasunean elementu gero eta garrantzitsuagoa bihurtzen ari da, toki 
askotan galtzen ari delako. 

Hiritarren segurtasuna neurri multzo baten emaitza da; batzuk delituen zergatiak deuseztera 
zuzendurik daude, eta beste batzuk, aldiz, delituen prebentziora. Hiritarren segurtasuna bermatzea 
helburu duten politikak diseinatzeko orduan, neurri horiek guztiak kontuan hartu behar dira. 

Ingelesaren ezagutza komunikazioa errazteko. 

Proiektu osagarri hori pertsonen eta hiriaren jardueraren oinarrizko elementuekin loturik dago. 
Bilboko biztanleek mundu-hizkuntza batean komunikatzeko gaitasuna garatzean datza. Egun, 
dudarik gabe ingelesa da mundu aurreratuko komunikazio-kodea. 

Ingelesaren bitartez Bilbo mundu osoarekin komunikatuko da, eta horrek hainbat abantaila ekarriko 
ditu: 

 

 Eremu guztietan gertatzen diren aurrerapausoen berri izatea. 

 Nazioarteko foro garrantzitsuenetan parte hartzea. 

 Jarduera ekonomikoa nazioarteko merkatuetara zabaltzea. 

 Bisitariak artatzea eta hartzea. 

 

 

Hizkuntza hori sustatu ahal izateko, organizazio eta erakunde multzo handi baten parte-hartzea 
beharko litzateke; horien artean administrazio publikoak, enpresa-erakundeak, profesionalen 
elkarteak, unibertsitatea eta beste zenbait erakunde.  

Ildo horretan, hainbat erakunde eta enpresek hizkuntza hori era jarrai batean ikastea sustatu beharko 
lukete, “lifelong learning”aren oinarrizko osagarrietako bat delako. Horrela, gaitasun handiko 
profesionalek gai jakinei buruzko ezagutzak egunean jartzeaz gain, ingeleseko ezagutza egunean 
jarri eta aurrerapausoak emango dituzte etengabe. 

Komunikabideen bitartez jendea ingelesak nazioarteko komunikazio-kode gisa duen garrantziaz 
jabetzeko kanpainak egitea ere interesgarria izango litzateke. Era berean, ingurune eleanitza 
lortzearen garrantzia ere —ingelesa hizkuntza gailena baina ez bakarra izango delarik— 
azpimarragarria da; hori hiriaren berrikuntzaren adierazgarria izango litzateke, eta ingurune global 

batean kokaturiko metropoliaren irudia sortuko luke. Zirkunstantzia hori oso baliagarria izan liteke 
atzerriko profesionalak erakartzeko. 

 

 

Bilboren irudi korporatiboa. 

Bilboren irudi korporatiboa garatzean eta hedatzean, Bilbo oso erakargarria bihurtuko litzateke 
bertako biztanleentzat eta bisitarientzat, eta hiria irudi horrek adierazten duenarekin identifikatuko 
lukete; irudiak sinbolizatzen dituen esanahi guztiak laburbiltzen ditu. 

Alabaina, sustatu nahi den Bilboren irudia kontu handiz aukeratu behar da; izan ere, irudiaren 
bitartez igortzen den mezua oso indartsua da, eta irudia atera ondoren, aldatzea oso zaila izan 
daiteke. Bestalde, irudiak errealitatearen ezaugarri jakin batzuk nabarmendu ditzake, baina ezin da 
inoiz errealitatetik aldenduta egon. 

Irudi korporatiboaren garapena eta hedapena premiazkoa da benetan hiri bat sustatu ahal izateko, 
baina oso garrantzitsua da era egokian egitea. 

Beraz, proiektu horrekin eliteko hiri baten irudia zabaldu nahi da, kalitate handiko eta teknologia 
aurreratuko ekipamenduak, azpiegiturak eta eskaintza akademikoa dituen hiri baten irudia. 

 

Baloreen Sustapena 

Azkenik, balio erantsi handiko enpresa-jarduerentzat ingurune egokia garatzeko helburu estrategikoa 
lortzeko sustatu behar diren baloreak ditugu.  

Balore horiek hiri-sistemaren mamia osatzen dute, eta sistema beraren euskarri dira. Metropolian 
baloreetako batek huts egiten baldin badu, sistema osoan izango du eragina eta, beraz, baita hiriaren 
garapenean ere. 

Ildo horretan, metropoliaren balliabide ukiezinekinekin eta baloreekin loturik dauden ekintzak 
proposatzen dira, dagoeneko eztabaidatu ditugun beste esparru ukigarrietan eragin zuzena dutenak. 

Egungo gizartearen ezaugarrietako bat baloreak pixkanaka galtzen ari direla da, eta jendeak ez 
duela haienganako interesik erakusten. Prozesu horrek etika soziala gainbeheratzen du, eta 
gizartearen bizi-tonua galduarazten. Egoera hori gizarte askotan nabari da, haien artean Bilbokoan. 
Aldaketa hori egiaztatzeko ez dugu denboran oso atzera joan beharrik. 

Ildo horretan, azaldutako beste proiektu guztien euskarri diren ondoko baloreak sustatzea 
proposatzen da: 

 Gauzak ondo egitea, kultura profesional gisa. 

 Ezberdintasunarekiko errespetua. 

 Betebeharren onarpenean oinarrituriko kontzientzia hiritarra. 

 Bisitariarekiko jarrera abegitsua. 

 

Gauzak ondo egitea, kultura profesional gisa. 

Hiriaren funtzionamendu egokia gauza arruntak ondo egitean oinarritzen da, eta hori guztiz posiblea 
da, baldin eta gauzok egiten dituzten profesionalek horretarako behar diren ezagutzak badituzte eta 
“ondo egitea” kultura profesionalaren osagarri gisa hartzen bada. Ildo horretan, jendeari gauzak ondo 
egitera bultzatuko dieten jarrerak irakastea ezinbestekoa da. Jarrera horien artean lehiakortasuna, 
sormena, ausardia eta ekimena daude; era berean, ezin dugu tolerantzian eta elkar ulertzean 
oinarrituriko heziketaren garrantzia ahantzi; printzipio horiek hezkuntza-erakundeek irakatsi behar 
dituzte, gauzak ondo egiteko hezita dauden profesionalak bermatu ahal izateko oinarrizko 
ezaugarriak baitira. 

Horrelako ekintzek izaera horizontala dute, eta haien eraginak kultura hori populazioaren sektore 
behar bezain handi batek bereganatzen duenean ikus daitezke. 

 

Horrela, gauzak ondo egitearen beharraz jabetuta dagoen kultura profesional baten aldeko gizarte 
baten zimenduak sortuko lirateke. 

 

 

Ezberdintasunarekiko errespetua. 

Ezberdintasunarekiko errespetua sustatzean datza, guztion onurarako eta, beraz, denontzat 
interesgarri diren baloreak bultzatuz. Bizikidetasunaren kalitatea hobetzen duten eta gizarteko 
partaide guztien integrazioa bermatzen duten baloreak bultzatu eta hedatu nahi dira; horretaz gain, 
Bilbo bizileku gisa hartzen duten guztientzat Bilboko gizartea komunitate harkorra izatea lortu nahi 
da. Balore horien sustapena aurrera doan heinean, altruistagoak diren beste batzuk ere proposatu 
litezke, nahiz eta horiek, beren izaera dela eta, hartzeko zailagoak izan. Balore horiek egun oraindik 
marjinazio egoera batean bizi diren kolektiboen integrazio osora zuzenduta daude: kolektibo horiek 
—bai elbarritu fisikoak bai psikikoak, etab.—, indar handiz gizartean parte hartzea eta laguntzea 

eskatzen dute. Beste balore batzuk jatorri etniko eta geografiko ezberdinetako gizabanakoak eta 
komunitateak gure gizartean integratzera bideraturik daude, inmigrazio hori kudeatzen den bitartean; 
izan ere, derrigorrean komunitate eta gizabanako horien etorrerara eta presentziara ohitu beharko 
gara, azkenean Bilbo bilakatu nahi den metropolia bilakatzen baldin bada, behintzat. 

 

Betebeharren onarpenean oinarrituriko kontzientzia hiritarra. 

Mundu guztia beren eskubideak eskatu beharrean beren betebeharrak betetzeaz gehiago arduratzea 
arrakasta itzela izango litzateke. Eskubideak, gizarteko kide guztiek beren betebeharrak betetzean 
artatuko lirateke. Paradigma aldaketa, bakoitzaren betebeharren jabetzearen ondorioa, beste jarrera 
askoren aldaketaren eragilea bilakatu liteke. Horrela, elkartasunezko baloreak, hain berekoiak ez 
direnak, sortuko lirateke, esate baterako ingurumenarekiko errespetua, gizartean parte hartzea... eta 
horrek, azken batean, bizikidetza erraztuko luke, eta gizarte-ehun sendoagoa sortu. 

 

Bisitariekiko jarrera abegitsua 

Kanpotik datozenekiko jarrera abegitsuaren garapenak profesional eta lider adituak erakartzen 
laguntzen du; izan ere, bere gizartea utzi duenak maila pertsonalean galdu dituen gauzak 
konpentsatuko dituen zerbait aurkitzeko esperantza du eta, beraz, asko estimatuko du jarrera 
abegikor hori. Hortaz, abegitasunak erakarpen-ahalmen handia du, Bilbo hiri ireki eta lagunkoia 
bihurtzen duelako, hiri hartzailea. Jarrerak bere baitan ere balio handia du; izan ere, bilbotarrentzako 
ingurune desiragarria eta osasungarria sortzen du eta, are gehiago, haiek joaten diren toki guztietan 
era abegitsu berean hartuko dituzte. 

 

Etorkizunari begira. Prozesuaren jarraipena. 

 
Hurrengo hamar urteetarako Bilbo Metropolitarrarentzako estrategia ez da dokumentu honen 
aurkezpenarekin amaitzen; izan ere, etengabe aldatzen dagoen ingurune batera egokitu behar den 
prozesu aldakorra da. Horretarako, gehien bat metropoliaren elementu ukiezinetan oinarritzen diren 
proiektu eta jarraibide multzo bat aurkeztu dugu. Horiek gauzatzeko, buruzagi-ekipo gaituak izatea 
beharrezkoa da; horri esker balio erantsi handiko enpresa-jarduerak Bilbon finkatzeko ingurune 
egokia garatuko da. 

Bilbo 2010-Gogoeta Estrategikoan zehaztutakoari jarraituz, Plan Estrategiko hau ekintza 
“ukiezinetan” oinarritzen da azpiegituren sorreran oinarritu beharrean. Hala ere, ekintza horiek, 
ikusgai bihurtu ahal izateko, euskarri ukigarriren bat izan behar dute, hiritarrek aurrera eramaten 
diren jarduerak errazago hauteman ditzaten. 

Bestalde, 2010 Plan Estrategikoa metropoli-garapenaren ikuspuntu sistemikoan oinarritzen da, 
ikuspuntuaren oinarrizko elementuak pertsonak, metropoliaren jarduera eta hiriaren 
erakargarritasuna direlarik. Oinarrizko elementu horien inguruan proiektu eta ekintza multzo bat 
proposatzen da; batzuek elementu batzuei ematen diete lehentasuna eta beste batzuek beste 
elementu batzuei, baina sistema guztietan gertatzen den bezala, edozein aldaketak aldaketak sor 
ditzake sistema osoan. 

Oinarrizko hiru elementu horien oinarria jakintza da, sistemaren dinamizaziorako erreferentzi-
elementua. Elementu hori pertsonetatik hurbilago dago, haietan pilatzen baita jakintza. Jakintzak, era 
berean, garrantzia handia du hiriaren jarduera ekonomikoen garapenean, eta hiria biztanleentzat eta 
bisitarientzat erakargarriagoa bihurtzen du. 

Bestalde, aurkezturiko lehen mailako proiektuak Bilbo Metropolitarra balio erantsi handiko enpresa-
ekimenak gauzatzeko lekua bilakatzeko helburu estrategikoa lortzeko sistemaren garapenaren 
euskarri dira. Alabaina, helburu estrategiko hori lortzeko, lehen mailako proiektu horiek proiektu 
osagarrien laguntza behar dute. 

Ondoren, estrategiaren oinarrizko elementu guztietan kontuan hartu behar diren gomendio batzuk 
azalduko ditugu, proposaturiko proiektu eta jarraibideekin loturik daudenak: 

Pertsonak: estrategiaren jatorria eta helburua. 

Pertsonak Bilbo bezalako metropoli batek duen benetako baliabide bakarra dira. Edozein hiriren 
arrakasta ekonomikoa ez da nahikoa, bertan bizi diren pertsonen aurrerapena ez bada gertatzen. 

Ildo horretan, edozein metropoli-estrategiaren arrakasta edo porrota pertsonen menpe dago, Plan 
hau pertsonek pertsonentzat egin dutelako. 



 49

Bilbo Metropolitarra balio erantsi handiko enpresa-ekimenak gauzatzeko lekua bilakatzeko helburu 
estrategikoa lortzeko, Bilbo Metropolitarraren garapenean liderrek duten papera sustatu behar da, 
eta profesionalak hezitzeko, mantentzeko eta erakartzeko mekanismoak garatu behar dira. 

Azaldu den bezala, 2010 Plan Estrategikoak tankera askotako ekimenak proposatzen ditu: batzuek 
inbertsio handiak eskatzen dituzte dauden azpiegiturak osatu ahal izateko edo metropolia hobetzeko 
proiektuetarako, eta beste batzuk izaera ekonomikoko ekintzen garapenean edo balore eta jarreren 
sustapenean oinarritzen dira. 

Pertsonen oinarrizko elementuari dagokionez, lehen mailako hiru proiektu ditugu, Berrikuntza eta 
jakintzarako hiria —proiektu eragileetako bat—, “lifelong learning”aren sustapena eta “Innovarea”. 
Proiektu horiekin batera proiektu osagarriak ditugu, hau da, “lifelong learning” proiektuarekin estu 
loturik dagoen enpresa kudeatzeko ikastaro aurreratua, eta ingelesaren sustapena nazioarteko 
komunikazio-kode gisa, metropoliaren jarduera ekonomikoaren oinarrizko elementuarekin oso loturik 
dagoena. 

Ekimen horiek guztiak aurrera eramateko, komenigarria izango litzateke ekintza bakoitzaz arduratuko 
litzatekeen lider multzo handi bat edo lider ekipo bat izatea; izan ere, pertsona gutxi batzuek Planeko 
proiektu eta jarraibideak behar bezala eramatea oso zaila izango litzateke. Hortaz, profil egokia duten 
lider kopuru behar bezain handia bilatzea 2010 Plan Estrategikoaren arrakastaren elementu 
kritikoetako bat izan daiteke. 

Ildo horretan, eta beti Planaren ikuspegi sistemikoa kontuan izanik, pertsonen oinarrizko elementua 
metropoliaren jardueraren eta erakargarritasunaren elementuekin lotu behar da. Horregatik, 
profesional multzo handi bat izateko eta mantentzeko, ondokoa egin beharko  litzateke: 

 Hirian kalitate handiko hezkuntza-eskaintza ezartzea, “lifelong learning”ari eusteko. 

 Profesional horiei lan-aukera interesgarriak eskaintzea. 

 Pixkanaka, bizitzeko desiragarria den hiria lortzea. 

 

Metropoliaren jarduera. 

Oinarrizko elementu horrek zerikusi handia du pertsonen elementuarekin, pertsonak baitira 
metropoliaren jarduera ekonomikoan parte hartzen dutenak. Ildo horretan, neurri handi batean, 

proposaturiko lehen mailako proiektuek eta proiektu osagarriek pertsonentzako aipatu proiektuekin 
egiten dute bat; kasu honetan, lehen mailako proiektuak bilgunea eta Erakusketa unibertsala —
metropoli-sistemaren proiektu eragiletzat hartzen dena— dira. 

2010 Plan estrategikoan zehar balio erantsi handiko jarduera horiek sustatzeko ekimen multzo bat 
aurkezten da; azpimarragarrienak ondokoak ditugu: jardueren garapenerako ingurune egokia 
sustatzea eta sortzea; ondo komunikatuta eta jakintza aurreratuko zentroekin lotuta dauden tokietan 
gune bereziak sortzea, jarduera horiei laguntzea, bereziki enpresa sortzen ari denean; enpresari eta 
profesionalen arteko networking-a erraztea; nazioarteko harremanak bultzatzea; heziketa-
programetan enpresa-espiritua sustatzea; gizartean enpresa-espiritua eta espiritu ekintzailea 
saritzea; eta, azkenik, Bilbo enpresa-jarduera berritzaileentzat gune apropos gisa aurkeztea eta irudi 
hori hedatzea. 

Hiria ingurune erakargarri gisa. 

Gainerako oinarrizko elementuekin batera, Bilboko metropoliak biztanleentzat eta bisitarientzat 
erakargarria den hiria izan behar du. Izan ere, 2010 Bilbo Metropolitarra Plan Estrategikoan azaltzen 
diren beste oinarrizko elementu guztiek eta Gogoeta Estrategikoaren etorkizunerako giltzek eta 
oinarrizko alderdiek ez dute batere zentzurik jendeak ez baldin badu hirian bizi nahi.  

Hiriaren erakargarritasuna eta bizitza-kalitatea pertsonek gehien baloratzen dituzten baldintzetako 
batzuk dira, eta bizitokia eta lantokia aukeratzerakoan faktore erabakigarrienetakoak ere bai. 

Ildo horretan, lehen mailako zenbait proiektu proposatzen dira, aldi berean metropoliaren 
garapenaren proiektu eragileak direnak: Alde Zaharrarena eta Itsasadarra metropoliaren 
suspertzearen ardatz duena. Horiekin batera ondoko proiektu osagarriak ditugu: plangintza-sistema 
koordinatua, zerbitzu publikoen kalitatearekiko konpromisoa, hiri-paisaia, inguruko parkea, hiritarren 
segurtasuna eta Bilboren irudia. 

Azalduriko lehen mailako proiektuen eta proiektu osagarrien euskarri eta laguntzaile modura, izaera 
horizontala duten eta, beraz, metropoli-sistema osoan eragina duten jarraibide batzuk proposatzen 
dira. Jarraibideak kultura profesional gisa gauzak ondo egitea, baloreak sustatzea, betebeharren 
onarpenean oinarrituriko kontzientzia hiritarra garatzea eta bisitariarekiko jarrera abegitsua izatea 
dira. 

Jarraibide horiekin guztiekin, Bilbon helburu estrategikoa lortzeko testuinguru aproposa sortu nahi da 
eta, aldi berean, helburu hori ikusgai bihurtu. 

Prozesuaren jarraipena eta eguneratzea.  

Plan Estrategikoa hamar urteko aldirako diseinatu da, eta ezin da pentsatu aldi horretan 
ingurunearen baldintzak aldatuko ez direnik. Hori dela eta, 2010 Plan Estrategikoa eta proposaturiko 
proiektu eta jarraibideak baldintza horien bilakaeraren arabera egokitu beharko dira. Horrek etengabe 
ingurunea behatzea eskatzen du —era global batean—, bai eta 2010 Plan Estrategikoaren emaitzen 
jarraipena egitea ere. 

Aldaketek mehatxua suposatzen dute aurre egiteko gai ez direnentzat, baina aldaketak hauteman 
eta haiek dakartzaten aukerak ikus ditzaketenentzat abantailak ere badira. 

Alderdi hori kontuan hartu beharra dago; izan ere, ekonomia berriak, informazioaren eta jakintzaren 
gizartearen garapenak eta globalizazio-prozesuen aurrerapenak aldaketak ekarriko dituzte indar 
handiz epe labur eta ertainera.  

Jarraipenerako adierazle-sistema bat erabiliko da; sistema horrek bai programa jakinen garapena bai 
hiriaren garapen orokorrarren bilakaera ebaluatuko du. 

Adierazle-sistemarekin batera, haiek prestatzeko eta interpretatzeko prozedurak zehaztuko dira. 
Horretarako, lehendik dauden adierazle-sistemen prestaketatik abiatuko da.  

Adierazle-sistemen bidez urteko aurrerapen txostena egingo da; bertatik, beharrezkoa denean, hartu 
beharreko neurriak ondorioztatuko dira. 

Hortaz, eta 2010 Bilbo Metropolitarra Plan Estrategikoari amaiera emateko, hauxe esan dezakegu: 
proposaturiko proiektu eta ekintzen ezarpenak “Bilboko metropolia ekonomikoki dinamikoak diren 
hirien buruan jartzeko balioko du; hiri horiek bezala, lurralde orekatua izango da, gizartearekin 
solidarioa, aurreratua eta kulturalki sortzailea, ingurumenaren zainketarekin arduratua; gainera, Bilbo 
erreferentzi-puntutzat hartuko da balio erantsi handiko enpresa-jarduerentzako ingurune lehiakor 
gisa”.  

 
Bilbao Metropoli-30en elkartekideak 
Elkartekide sortzaileak 

1. Eusko Jaularitza 
2. Bizkaiko Foru Aldundia 
3. Bilboko Udala 
4. Banco Bilbao Vizcaya Argentaria – BBVA 
5. Diario El Correo, S.A. 
6. Bilboko Merkataritza, Gintza eta Itsasketa Etxea 
7. Euskadiko Udaleen Elkartea – EUDEL 
8. Iberdrola, S.A. 
9. Sociedad Promotora Bilbao Plaza Financiera, S.A. 
10. Telefónica Sdad. Operadora de Servicios de Telecomunicaciones en España, S.A. 
 
11. Bilbao Bizkaia Kutxa – BBK 
12. Deustuko Unibertsitatea 
13. Euskal Herriko Unibertsitatea 
14. Petróleos del Norte, S.A. – PETRONOR 
15. Editorial Iparraguirre, S.A.  
 
16. Altos Hornos de Vizcaya, S.A.  
17. Bilboko Portu Agintaritza 
18. International Business Machines, S.A.E. – IBM 
19. Red Nacional de los Ferrocarriles Españoles – RENFE 
 
 
Elkartekide arruntak 
 
1. Sondikako Udala 
2. Getxoko Udala 
3. Muskizko Udala 
4. Abanto-Zierbenako Udala 
5. Loiuko Udala 
 
6. Sopelanako Udala 
7. Basauriko Udala  
8. Alonsotegi Eleizateko Udala 
9. Elecnor, S.A. 
10. Bizkaiko Etxegileen Bazkuna– BIEBA 
 
11. Zazpi Kaleetako Merkatarien Elkartea 
12. El Corte Inglés, S.A. 
13. SENER, Ingeniería y Sistemas, S.A. 
14. Laboratorios de Ensayos e investigaciones Industriales –LABEIN Fundazioa 
15. Caja de Ahorros y Pensiones de Barcelona – LA CAIXA 
 
16. Bilbao Bizkaia Uren Partzuergoa 

17. Idom, S.A. 
18. Talleres y Montajes Industriales, S.A. – TAMOIN 
19. Bilboko Nazioarteko Erakustazoka 
20. Dragados Construcción, P.O., S.A. 
 
21. Asociación de Jóvenes Empresarios del País Vasco – AJEBASK  
22. Santurtziko Udala 
23. Lezamako Udala 
24. Leioa Elizateko Udala 
25. Etxebarriko Udala 
 
26. Urdulizko Udala 
27. Plentziako Udala 
28. Gorlizko Udala 
29. Ortuellako Udala 
30. Barakaldoko Udala 
 
31. Barrikako Udala 
32. Teknologi Elkartegia, S.A 
33. Sociedad para la Innovación y Promoción de Nuevas Tecnologías – Socintec, S.A 
34. Mondragón Corporación Cooperativa, S. Coop. Ltda.  
35. Euskadiko Bide, Ubide eta Portu Ingeniarien Elkargoa  
 
36. Babcock & Wilcox Española, S.A. 
37. Erandioko Udala 
38. Fundación Novia Salcedo 
39. Berangoko Udala 
40. Sestaoko Udala 
 
41. Corporación IBV, S.A. 
42. Trapagarango Udala 
43. DaimlerChrysler Rail Systems (España), S.A. 
44. Derioko Udala 
45. Bizkaiko Industri Injinadoreen Elkargo Ofiziala 

 
46. Ilustre Colegio Notarial de Bilbao 
47. TECSA Empresa Constructora, S.A. 
48. K.P.M.G. Recursos, S.A. 
49. "UNED Bizkaia Zentru Elkartua" Fundazioa 
50. Euskalerriaren Adiskideen Elkareta, Bizkaiko Batzordea 

51.  Portugaleteko Udala 
52. Fundación Robotiker 
53. Ekonomilarien Euskal Elkargoa  
54. Fundación Gaiker 
55. Bizkaia Jaurerriko Abokatuen Bazkun Ohoretsua 

 
56. Arthur Andersen & Co., S.C. 
57. Zierbenako Udala 
58. Gurutze Gorria – Bizkaiko Probintziako Bulegoa  
59. Etorkintza Fundazioa 
60. Gorabide, Asociación Vizcaína a favor de las Personas con Deficiencias Psíquicas  
 
61. Bizkaiko Elizbarrutiko Caritas 
62. Eusko Ikaskuntza 
63. Bizkaiko Enpresarien Konfederazioa – CEBEK 
64. O.N.C.E. Fundazioa 
65. Industriaren Sustapen eta Eraldaketarako Baltzua – SPRI, S.A.  
 
66. Euskal Herriko Arkitektoen Elkargo Ofiziala. Bizkaiko Ordezkaritza 
67. Promarsa 93, S.A 
68. Evizalde, S.A. 
69. Bilbao, Cía. Anónima de Seguros y Reaseguros 
70. Editorial del Pueblo Vasco, S.A. 
 
71. Autopista Vasco-Aragonesa, C.E.S.A. 
72. Estrategia Empresarial 
73. Metro Bilbao, S.A.  
74. Mungiako Udala 
75. Galdakaoko Udala 
 
76. Círculo de Empresarios Vascos 
77. Athletic Club de Bilbao 
78. Europistas, S.A. 
79. The Chase Manhattan Bank CMB, S.A. 
80. Arrigorriagako Udala 
 
 
Bazkide laguntzaileak 
 
1. Venezuelako Kontsuletxe Nagusia 
2. Txileko Kontsuletxe Nagusia 
3. Greziako Kontsuletxea 
4. Kolonbiako Kontsuletxea 
5. Frantziako Kontsuletxe Nagusia 
 
6. Hegoafrikako Kontsuletxea 

7. Danimarkako Errege Kontsuletxea 
8. Dominikar Errepublikako Kontsuletxea 
9. Italiako Kontsuletxea 
10. Mexikoko Kontsuletxea. 
 
11. Britania Handiko Kontsuletxe Nagusia 
12. Alemaniako Errepublika Federaleko Ohorezko Kontsuletxea 
13. Argentinako Errepublikako Enbaxada 
14. Austriako Kontsuletxea 
15. Nikaraguako Kontsuletxea 
 
16. Suediako Kontsuletxea 
17. Portugalgo Kontsuletxea 
18. Peruko A.H. Kontsuletxea 
19. BBVA Fundazioa  
20. Bilboko Arte Eder Museoa 
 
21. Boli Kostako Ohorezko Kontsuletxea 
22. Irlandako Kontsuletxea 
23. Bilboko Koral Elkartea 
24. Guggenheim Bilbao Museoa Fundazioa 
25. Belgikako Kontsuletxea 
 
26. Somorrostro Trebakuntza-ikastegia 
27. Bilboko Gotzaindegia 
28. Iberia, Líneas Aéreas de España, S.A. 
29. Noruegako Kontsuletxea 

Adituak 
 

• Jesús Adán (DaimlerChrysler Rail Systems España, S.A.ren aholkularia) 
• Leire Aginako (Euskalteleko Plangintza Estrategikoko Saila) 
• Joseba Agirreazkuenaga (Euskal Herriko Unibertsitateko Gizarte eta Komunikazio Zientzien 

Fakultatea) 
• Ignacio Agreda (Aceralia Corporacion Siderúrgicaren Komunikazio eta Kanpo 

Harremanetarako zuzendaria) 
• José Antonio Aguado (Estrategia Empresarialen kontseilari eskuordea) 
• Mª Luisa Patricia Aguinaco (Bizkaiko Gurutze Gorriaren Probintziako idazkaria) 
• Juan José Aguirre (Bizkaiko Foru Aldundiko Uren zuzendari nagusia) 
• Iñigo Aguirre (Deustuko Unibertsitateko Geografia eta Historia Saila) 
• Javier Aguirre (Arce Sistemasen zuzendari nagusia) 
• Juan Carlos Albizuri (FEVEren Ustiapen zuzendaria) 
• Joseba Andoni Alcalde (Eusko Jaurlaritzako Erakunde Polititako eta Komunikazioko idazkari 

nagusia) 
• Jon Aldeiturriaga (Zazpi Kaleetako Merkatarien Elkarteko zuzendari kudeatzailea) 
• Jorge Aldekoa (Eusko Jaurlaritzako Ertzaintzaren Lurralde burua) 
• Oscar Alegría (Telefónicaren Iparraldeko Lurralde zuzendaria) 
• Aurora Alonso (Euskal Herriko Unibertsitateko Ekonomi eta Enpresa Zientzien Fakultateko 

dekanoa) 
• Begoña Anguisola (Bilboko Biltzar eta Musikarako Euskalduna Jauregiaren merkataritza 

zuzendaria) 
• Jaime Apalategui (IBMren Iparraldeko eta Kataluniako zuzendaria) 
• Iluminada Aparicio (Ekonomilarien Euskal Elkargoaren Trebakuntza eta Enplegu Arloko 

arduraduna) 
• Mercedes Apella (Novia Salcedo Fundazioaren Enplegu eta Toki Garapeneko arduraduna) 
• Sabino Arana (Bizkaiko Foru Aldundiko Enplegu eta Trebakuntzako foru diputatua) 
• Luis Alberto Aranberri (Eusko Jaurlaritzako Industria, Merkataritza eta Turismo Kabineteko 

zuzendaria) 
• Juan Antonio Aranburu (Eusko Jaurlaritzako Ingurumen Baliabideen zuzendaria) 
• Begoña Arbaiza (Novia Salcedo Fundazioaren Lanerako Agentziaren teknikaria) 
• Iñaki Arechabaleta (El Correoren zuzendari nagusia) 
• Ibon Areso (Bilboko Udaleko Hirigintza, Obra eta Zerbitzuetako zinegotzia) 
• Jorge Arévalo (Eusko Jaurlaritzako Lanbide-heziketako zuzendaria) 
• Mikel Arieta-araunabeña (EUDELen ordezkaria) 
• Angel Arnedo (El Correoren zuzendaria) 
• Koldo Arrese (Eusko Jaurlaritzako Justizia, Lan eta Gizarte Segurantza Saileko Ongizateko 

zuzendaria) 
• Eneko Arruebarrena (Leioako Udaleko Hirigintza, Garraio, Etxebizitza eta Ingurumeneko 

zinegotzia) 
• Rosa Arteta (Egailanen Ebaluazio Arloaren zuzendaria) 
• Eduardo Arteta (Iberdrolaren Plangintza Estrategikoko zuzendari nagusia) 

• José Manuel Asensio (Barakaldoko Udaleko Barne Araubide, Langileria eta Herritarren 
Segurtasuneko zinegotzia) 

• Josu Ateka (Getxoko Udaleko Ingurumeneko teknikaria) 
• Gregorio Atxutegi (Eusko Jaurlaritzaren Osasun Plangintzako arduraduna) 
• José Luis Aurrecoechea (Ihobe-ren zuzendari nagusia) 
• José Luis Avila (Deustuko Unibertsitateko Ikasle eta Erakunde arteko Harremanetarako 

dekanordea) 
• Gerardo Ayo (Social Antzokiaren zuzendaria) 
• Francisco Javier Azpiazu (Bizkaiko Enpresen Konfederazioaren idazkari nagusia) 
• José Félix Azurmendi (EITBren Nazioartekoaren zuzendaria) 
• Juan José Baños (Deiaren zuzendaria) 
• Yago Barandiarán (Bilbao Plaza Financiera Sozietate Sustatzailearen zuzendaria ondokoa) 
• Txomin Bargos (Gaiker Fundazioaren Aplikazio Industrialen eta Ingurumenaren zuzendaria) 
• Ricardo Barkala (Lan Ekintza, S.A.ren zuzendari nagusia) 
• Antonio Barrenechea (Tamoinen zuzendari gerentea) 
• Javier Barrondo (Iberdrolaren Prestakuntza burua) 
• Amaia Basterretxea (Bilboko Euskal Arkeologia, Etnografia eta Kondaira Museoaren 

zuzendaria) 
• Mª Asunción Belamendia (Metro Bilbao, S.A.ren administrazio zuzendaria) 
• Carmelo Bengoechea (Euskal Herriko Bide, Ubide eta Portuen Ingeniarien Elkargoaren 

dekanordea)  
• Mikel Bereziartua (Santurtziko Udaleko Ingurumeneko zinegotzia) 
• Fidel Bikandi (Zabalgarbiren komunikazio zuzendaria) 
• Ricardo Bilbao (Eusko Jaurlaritzaren Kultur Sormen eta Hedapeneko zuzendaria) 
• Angel Bilbao (Arce Sistemasen Kaliatearen Kudeaketako arduraduna) 
• Maite Bilbao (Getxoko Udaleko Ingurumeneko zinegotzia) 
• Armando Bilbao (Euskal Herriko Unibertsitateko Enpresekiko Harremanetarako 

errektoreordea) 
• Iñaki Bilbao (IBAE-ADEBI Prestakuntza Arloa) 
• Elisabete Bizkarralegorra (Bilboko Udaleko Hezkuntza, Gazteria eta Kirol Arloko zuzendaria) 
• Alexander Boto (Zuzendariorde teknikaria, Ihoberen Kalitateko zuzendaria) 
• Alberto Bravo (SICEren Produkzio zuzendaria) 
• Jon Buesa (Eusko Jaurlaritzaren Uren zuzendaria) 
• Iñigo Bullaín (Euskal Herriko Unibertsitateko Gizarte eta Komunikazio Zientzien Fakultatea) 
• Cristino Burgoa (O.N.C.E. Fundazioaren Euskal Herriko Lurralde ordezkaria) 
• Vicente Bustamante (Getxoko Udaleko Bideen ingeniaria) 
• Esther Cabezudo (Portugaleteko Udaleko Gizarte Ongizate, Osasun eta Kontsumoko 

zinegotzia) 
• Francisco Javier Cáceres (Gaiaren zuzendari nagusia) 
• Miguel Angel Calvo (Barakaldoko Udaleko Zirkulazio eta Garraio Arloa) 
• José Antonio Campos (Bizkaiko Foru Aldundiko Ekonomi Sustapeneko foru diputatua) 
• Jesús Cañada (Euskal Herriko Arkitektoen Elkargo Ofizialeko idazkaria) 
• Julio Cantón (Mondragón Corporación Cooperativaren Prestakuntza Zentroko zuzendaria) 
• María José Careaga (Ericssonen Marketing Komunikazioaren arduraduna) 

• Gonzalo Centeno (Barakaldo Antzokiaren zuzendari exekutiboa) 
• Félix Mª Cienfuegos (Plentziako Udaleko Hirigintzako zinegotzia) 
• Aitor Cobanera (SPRIren zuzendari nagusia) 
• Francisco Corpas (Barakaldoko Udaleko Kultura Arloaren zuzendaria) 
• José Angel Corres (Bilboko Portu Agintaritzaren presidentea) 
• Javier Cortés (El Correoren zuzendariordea) 
• Jesús Coterón (Bilboko Nazioarteko Erakustazokaren Komunikazio zuzendaria) 
• Juan Manuel Crovetto (PRIDESAren zuzendari gerentea) 
• Javier Cruz (Santurtziko Udaleko alkatea) 
• Manuel Cuenca (Deustuko Unibertsitateko Ikerketa eta Komunikazioaren errektoreordea) 
• Alejandro Cuesta (Ibermaticaren aholkulari kudeatzailea) 
• Juan Ignacio Cuesta (Asociación Técnica de Carreterasen zuzendaria) 
• José Luis Damborenea (Sociedad Promotora Bilbao Plaza Financieraren kontseilari-

zuzendari nagusia) 
• Eugenio Damboriena (FEVEren presidentea) 
• Pedro de Asumendi (Europistaseko Administrazio eta Ustiaketaren zuzendariorde nagusia) 
• Francisco Javier de Azaola (BBVA) 
• Emilio de Francisco (Eusko Jaurlaritzako Lan eta Proiektuen arduraduna) 
• José de la Rosa (Bilboko Merkataritza Ganbarako zuzendari kudeatzailearen ondokoa) 
• Miguel de Unzueta (Euskalerriaren Adiskideen Elkartearen zuzendaria) 
• Igor del Busto (Bizkaiko Enpresarin Konfederazioaren zuzendaria) 
• Ernesto del Río (Bilboko Nazioarteko Zinemaldiaren zuzendaria) 
• Javier Domínguez (ONCE Fundazioko Euskadiko Lurralde Kontseiluaren presidentea) 
• Iñaki Echebarria (Bilbao Bizkaia Uren Partzuergoaren presidentea) 
• Mª Angeles Egaña (Bilboko Udaleko Kultura eta Turismo Arloaren zuzendaria) 
• Pello Ellakuria (Euskadiko Eskola Kontseiluko presidentea) 
• Luis Elizondo (IVAPeko Trebakuntza Zerbitzua) 
• Mª Pilar Elorrieta (Euskal Herriko Unibertsitateko Gizarte Kontseiluko idazkari teknikoa) 
• Francisco Javier Elzo (Deustuko Unibertsitateko Soziologiako Fakultateko katedratikoa) 
• Tomás Epalza (Eusko Jaurlaritzako Ingurugiroaren Kalitatearen zuzendaria) 
• Anton Erkoreka (Eusko Ikaskuntzako Bizkaiko presidenteordea) 
• José Luis Erkoreka (Gorlizko Udaleko Gizarte Ongizate zinegotzia) 
• Javier Errasti (Consultores Erybaren zuzendaria) 
• Baltasar Errazti (Tamoin) 
• Javier Escobal (Gaiker Fundazioko Teknologia Arloaren zuzendaria) 
• Joseba Escribano (Bizkaiko Foru Aldundiko Turismo Sustapenaren zuzendari nagusia) 
• Eduardo Escribano (Bizkaiko Jaurerriko Abokatuen Elkargo Ohoretsuaren dekanoa) 
• Luis Fernando Escudero (Eusko Trenbideakeko zuzendariorde nagusia) 
• Carlos Estefanía (Herri Lan eta Garraio Saileko Plangintza eta Sistemaren Eragiketaren 

zuzendariorde nagusia) 
• Mikel Etxebarria (Bizkaiko Foru Aldundiko Kultura Ekintza Zerbitzuaren burua) 
• Begoña Etxebarria (Novia Salcedo Fundazioaren zuzendaria) 
• Elvira Etxebarria (Bilbao Turismo Ekimenen zuzendari nagusia) 
• Josu Fernández (Deiaren zuzendari nagusia) 

• José María Fernández (Gorabide Babes Fundazioaren presidentea) 
• Daniel Fernández (Bilbao Bizkaia Ur Partzuergoaren zuzendari teknikoa) 
• Jesús Fernández (RENFEren Euskadiko Komunikazio eta Kanpo Harremanen eskuordea) 
• Ernesto Ferrándiz (Senerreko Ingeniaritza Zibileko Sailaren zuzendaria) 
• Norberto Figuero (AVIC- Asociación Vasca de Ingeniería y Consultoríaren idazkari nagusia) 
• Yolanda Fika (Barakaldoko Udaleko Ongizate eta Gizarte Zerbitzuen zinegotzia) 
• José Luis Franch (Dragados, Obras y Proyectos, S.A.ren zuzendaria) 
• Kontxi Gabantxo (Eusko Jaurlaritzako Drogomenpekotasunen idazkaria) 
• Ernesto Gallejones (Trapagarango Udaleko Hirigintza, Etxebizitza eta Ingurune zinegotzia) 
• Yolanda Galindo (El Corte Ingles, S.A.ko Trebakuntza Dibisioa) 
• Eugenio Gandiaga (Getxoko Kultur Etxeko zuzendaria) 
• Concepción Gangoiti (Erreprodukzio Artistikoetako Museoaren zuzendaria) 
• Cosme Garai (Bizkaiko Foru Aldundiko Herri Lan eta Zerbitzuen zuzendari nagusia) Juan 

Garaiyurrebaso (Bilboko Nazioarteko Erakustazokaren zuzendari nagusia) 
• Antonio Garamendi (Babcock & Wilcox Española, S.A.ren kontseilaria) 
• Javier Garavilla (Airteleko Iparraldeko Kontu Handien zuzendaria) 
• Isabel Garcés (Bilboko Udaleko Enplegu, Emakume eta Ingurune Arloaren zuzendaria) 
• Javier Garcia-Egocheaga (Zabalgarbiren presidentea) 
• Alfonso García (Barakaldoko Udaleko Kultura, Hezkuntza, Euskara eta Kirol zinegotzia) 
• José Luis García (Euskal Herriko Unibertsitateko Gizarte Kontseilua) 
• José Manuel García (Santurtziko Udaleko Gizarte Ongizate eta Enplegu zinegotzia) 
• Agustín García (Euskal Herriko Unibertsitateko Zuzenbide Administratibo II Saileko Lan 

Harremanen koordinatzailea) 
• Josune Gardoqui (Egailaneko Trebakuntza eta Enplegu teknikaria) 
• Maite Garmendia (Eusko Jaurlaritzako Hezkuntzako Bizkaiko Lurralde eskuordea) 
• Francisco Garmendia (Deustuko Unibertsitateko Zientzia Politiko eta Soziologiako 

Fakultatearen dekanoa) 
• Xabier Garmendia (Ingurunearen Babeserako Garapena) 
• María José Gil (Deustuko Unibertsitateko Etengabeko Trebakuntzaren errektoreordea) 
• Manuel Gogenola (Bilboko Merkataritza Ganbarako Informazio Ekonomikoko Zerbitzuaren 

zuzendaria) 
• Néstor Goicoechea (ASERen kontseilari eskuordea) 
• Ana Goitia (Deustuko Unibertsitateko Aisialdi Ikerketen Azteketa koordinatzailea) 
• Fernando Gómez-Bezares (Deustuko Unibertsitateko Irakaslegoaren errektoreordea) 
• Alfredo Gómez (EITEren kudeatzailea) 
• Javier Gómez (Muskizko Udaleko Lurraldearen Antolamendu, Lan, Zerbitzu eta Ingurune 

zinegotzia) 
• Fernando González (Bilboko Udaleko Zirkulazioaren zuzendariordea) 
• Javier González de Durana (Rekalde Aretoaren zuzendaria) 
• José Miguel González (DZ Centro de Diseñoren Trebakuntza zuzendaria) 
• Benito González (Estrategia Empresarialen Argitalpen zuzendaria) 
• Juan Antonio González Royuela (Bilbao Bizkaia Kutxaren zuzendariorde nagusia) 
• Jesús González (EUDELeko Bizkaiko Lurralde Batzordearen kidea) 

• Mikel González (Aclima - Asociación Cluster de Industrias de Medio Ambienteren teknikari 
aholkularia) 

• Carmen González (Gizarte Lanean eta Gizarte Laguntzaile arloan diplomatuen Elkargo 
Ofizialeko Gobernu Batzordeko kidea) 

• Félix González (Nokiaren zuzendari nagusia) 
• Javier González (Robotiker Fundazioko Aholkularitza Teknologikoaren Saila) 
• María Goti (El Correo Digital, S.A.ren zuzendari kudeatzailea) 
• Roberto Gracia (Labein Fundazioaren zuzendari nagusia) 
• Eukene Guarrotxena (Mungiako Udaleko Ingurune, Osasun eta Enplegu zinegotzia) 
• Edurne Gumuzio (Bizkaiko Foru Aldundiko Azpiegitura, Trebakuntza eta Enplegu zuzendari 

nagusia) 
• Vicente Gutiérrez (BBVA Fundazioaren kudeatzailea) 
• José María Heras (Enyca Ingeniería y Comunicaciones S.A.) 
• Miguel Angel Herrero (Etxebarriko Udaleko Hirigintza eta Ingurune zinegotzia) 
• Fernando Huarte (Bilboko Elizbarrutiko Caritasen zuzendaria) 
• Guillermo Ibáñez (Bilbao Bizkaia Kutxaren zuzendari nagusia) 
• José Ignacio Ibáñez (Bizkaiko Foru Aldundiko Hirigintzaren zuzendari nagusia) 
• Begoña Ibargüen (Bilboko Udaleko Alkatetzaren aholkularia) 
• José María Intxausti (Ekonomisten Euskal Elkargoaren presidenteordea) 
• Juan Ignacio Iñurrieta (Daimlerchrysler Rail Systems España, S.A.ren finantza zuzendaria) 
• Javier Iriarte (Eusko Jaurlaritzako Etxebizitza eta Arkitektura zuzendaria) 
• Agustín Iturriaga (Bizkaiko Industri Ingeniarien Elkargo Ofizialaren dekanoa) 
• Juan Ignacio Izeta (Eusko Jaurlaritzako Lurraldearen Antolamenduaren zuzendaria) 
• Iratxe Landeta (Bizkaiko Foru Aldundiko Plangintza eta Gizarte Ekintzaren Kudeaketaren 

zuzendari nagusia) 
• Juan Carlos Landeta (Bilboko Merkataritza Ganbarako idazkari nagusia jardunean) 
• Xabier Lapitz (Deiaren zuzendariordea) 
• Mª Begoña Llarena (Bilboko Aireportuko zuzendaria) 
• José María Larrauri (Bizkaiko Foru Aldundiko Plangintza eta Sistemaren Eragiketaren 

zuzendariordetza) 
• Carlos Lázaro (Euskal Herriko Arkitektoen Elkargo Ofizialeko Bizkaiko Ordezkaritzaren 

presidentea) 
• Mauri Lazkano (Teknologi Elkartegiaren presidentea) 
• Antonio Leal (El Corte Ingles, S.A.ren kudeatzailea) 
• Jon Joseba Leonardo (Deustuko Unibertsitateko Zientzia Politiko eta Soziologiako 

Fakultatearen dekanordea) 
• Iñaki Letona (Gaiker Fundazioaren zuzendari nagusia) 
• Ian Lewis (Britania Handiko Kontsuletxe Nagusiko kontsul nagusia) 
• Pedro Lobato (Etxebarriko Udaleko alkatea) 
• Daniel López (Bizkaiko Gurutze Gorriko lurralde presidentea) 
• Cesar López (Bizkaiko Epai-eskola Praktikoaren zuzendaria) 
• Santiago López (Bilboko Merkataritza Ganbarako Trebakuntza Enpresarial Saileko 

zuzendaria) 
• Leonardo Lorente (Euskal Herriko Unibertsitateko Kultura Zabalkunde eta Unibertsitate-

proiekzioaren errektoreordea) 

• José Luis Los Arcos (Labein Fundazioko Informazioen Teknologiako Saila) 
• José Luis Madrazo (Eusko Jaurlaritzako Gazteria eta Gizarte Ekintzaren zuzendaria) 
• Federico Magadán (Bilboko Udaleko Gizarte Ongizate Arloaren zuzendariordea) 
• Jon Mancisidor (Bilbao Bizkaia Kutxaren Kanpo Harremanetarako zuzendaria) 
• Enrique Marco-Gardoqui (SPRIren idazkari nagusia) 
• Juan José Martínez (Ajebask - Asociación de Jóvenes Empresarios del País Vascoren 

Bizkaiko presidentea) 
• Gorka Martínez (Bilbao Bizkaia Kutxaren Kultura Saila) 
• Laura Martínez (Robotiker Fundazioko Aholkularitza Teknologikoko Saileko Proiektuaren 

zuzendaria) 
• Santiago Mayner (Elecnor, S.A.ren zuzendari nagusia) 
• Eusebio Melero (Bilboko Udaleko Gizarte Ongizate eta Giza Zerbitzu zinegotzia) 
• José Mendia (Labein Fundazioaren zuzendari nagusiaren ondokoa) 
• Juan José Mezcorta (Abanto eta Zierbenako Udaleko alkatea) 
• Jesús Antonio Monreal (Eusko Jaurlaritzako Enplegu eta Trebakuntza zuzendaria) 
• Francisco Javier Montejo (Etra Norteren kudeatzailea) 
• Gotzone Mora (Euskal Herriko Unibertsitateko Gizarte eta Komunikazio Zientzietako 

Soziologia II Saila) 
• Miguel Moral (Corporación IBVren Zerbitzu Dibisioaren zuzendaria) 
• Jesús Manuel Morán (Gurutzetako Ospitaleko Ikerketa eta Mediku Irakaskuntzaren burua) 
• Mikel Moreno (El Mundo del País Vascoren erredaktore-burua) 
• Diego Moyano (Inguralderen presidentea) 
• José Miguel Múgica (Eusko Trenbideaken zuzendari nagusia) 
• Javier Muniozguren (Industri eta Komunikabide Ingeniarien Goi Mailako Eskolaren 

zuzendaria) 
• Marcos Muro (Lan Ekintza, S.A.ren zuzendariorde nagusia) 
• Koldo Narbaiza (Bizkaiko Foru Aldundiko Kulturako zuzendari nagusia) 
• Jesús Navarrete (Tecsaren zuzendaria) 
• Angel Nieva (Bilbao Ría 2000ren zuzendari nagusia) 
• Joaquín Ochoa (Confebaskeko Trebakuntza Batzordearen presidentea) 
• Fernando Ochoa (Athletic Club de Bilbaoren kudeatzailea) 
• José Luis Olabarri (ASCOVI-BIEBAren presidentea) 
• Juan José Olabarria (Bilboko Udaleko Herritarren Babeserako eskuordea) 
• Luis Olaortúa (Idomen aholkularia) 
• Fernando Olmos (Ibermaticaren zuzendariorde nagusia) 
• Nikolas Oñate (Plentziako Udaleko alkatea) 
• Mikel Oregi (Sprilurreko Kudeaketa eta Garapenaren zuzendaria) 
• Mª Luisa Ortega (Bilboko Udaleko Herri Babes eta Zirkulazioaren zuzendaria) 
• Cristina Ortega (Deustuko Unibertsitateko Aisialdi Ikerketen Disziplinarteko Institutua) 
• Paul Ortega (UNESCOren zuzendaria) 
• Mikel Ortiz de Arratia (Petronorreko Harreman Publikoetako burua) 
• José Ignacio Ortiz (Bizkaiko Bideaken aholkulari eskuordea) 
• Carlos Ortueta (Elecnor, S.A.ko Euskal Herriko merkataritza zuzendaria) 
• Jon Ortuzar (Bilboko Biltzar eta Musikarako Euskalduna Jauregiaren zuzendari nagusia) 

• Julián Padierna (RENFEren Euskadiko Aldirietako kudeatzailea) 
• Juan Manuel Pedrero (Robotiker Fundazioko Garraiobideen merkatu-zuzendaria) 
• Carlos Pera (Barakaldoko Udaleko alkatea) 
• Jorge Peral (Muskizko Udaleko Gizarte Ekintza eta Osasun zinegotzia) 
• Ignacio Pérez (El Correoren zuzendari kudeatzailea) 
• Margarita Pérez de Zabalza (Financial and Administrative Manager, European Software 

Institute) 
• Ana Elvira Pérez (Etxebarriko Udaleko Gizarte Ongizate, Osasun eta Kontsumo zinegotzia) 
• Enrique Portocarrero (Euskal Enpresarien Zirkuluaren zuzendaria) 
• Javier Puertas (Leioako Udaleko Gizarte Ongizate, Osasun eta Enplegu zinegotzia) 
• Teresa Querejazu (Etorkintza Fundazioaren presidentea) 
• Fernando Querejeta (Idomen zuzendari nagusia) 
• Gloria Quesada (Gurutzetako Ospitalaren zuzendari kudeatzailea) 
• Javier Retegi (Mondragón Corporación Cooperativako Garapen Teknologiko eta Kalitatearen 

zuzendaria) 
• Fernando Revuelta (Bilboko Portu Agintaritzako Hirigintza eta Udal Harremanen Saila) 
• Juan Antonio Rivas (Euskal Herriko Unibertsiteko Bizkaiko campuseko errektoreordea) 
• Arantza Rodríguez (Euskal Herriko Unibertsitateko Ekonomia eta Enpresa Fakultateko 

Ekonomia Aplikatua I Saila) 
• Mercedes Rodríguez (Eusko Jaurlaritzako Ordenamendu Turistikoaren zuzendaria) 
• Susana Rodríguez (Deustuko Unibertsitate Komertzialeko Ekonomia eta Enpresa 

Fakultateko dekanoa) 
• Antonio Roldán (BBVA Fundazioko Proiektuen Garapena) 
• Juan Carlos Romeo (Bizkaiko Garraiobide Partzuergoko Plangintza eta Proiektu Arloaren 

burua) 
• Francis Roudière (Frantziako Kontsuletxearen kontsul nagusia) 
• Mikel Ruiz (Somorrostroko Trebakuntza Zentroaren zuzendaria) 
• José Pablo Ruiz (Robotiker Fundazioko Aholkularitza Teknologikoa Sailaren ikerlaria) 
• Francisco Ruiz (Portugaleteko Udaleko Hirigintza, Lan eta Zerbitzu eta Kirol zinegotzia) 
• Inmaculada Ruiz (Gizarte Lanean eta Gizarte Laguntzaile arloan diplomatuen Elkargo 

Ofizialaren presidentea) 
• José Luis Sabas (Bilboko Udaleko Kultura eta Turismo zinegotzia) 
• Rafael Fco. Sagarduy (Idomeko Ingurune kudeatzailea) 
• Josu Sagastagoitia (Metro Bilbao, S.A.ren zuzendari kudeatzailea) 
• Karmelo Salaberri (Getxoko Udaleko Pertsonal eta Herritarren Babeserako zinegotzia) 
• Javier Salazar (Euskal Herriko Arkitektoen Elkargo Ofizialaren dekanoa) 
• Begoña Salinas (Bilbao 700 III milleniumen zuzendaria) 
• Roberto San Salvador del Valle (Deustuko Unibertsitateko Aisialdi-ikerketen Institutua) 
• Julián Andrés Sánchez (Zamudioko Teknologia Elkartegiaren zuzendari kudeatzailea) 
• Francisco Sancho (Babcock & Wilcox Española, S.A.ren trebakuntza-burua) 
• Juan Francisco Santacoloma (Deustuko Unibertsitateko Unibertsitatea-Enpresa Arloaren 

zuzendaria) 
• Jesús Santacruz (Indra SSI, S.A.ko Iparraldeko eskuordea) 
• José Ramón Santillán (Bilbao Bizkaia Kutxako Gizarte Lanen zuzendaria) 

• Lander Sarasola (Euskal Herriko Unibertsitateko Ikaslegoaren errektoreordea) 
• Mª Luisa Setién (Deustuko Unibertsitateko Gizarte Laneko Unibertsitate Eskolaren 

zuzendaria) 
• Gorka Sierra (Bilboko Koral Elkartearenren zuzendaria) 
• Juan Carlos Sinde (Bilbao Ría 2000ko Abandoibarra Arloaren zuzendaria) 
• Iñaki Susaeta (Gaiker Fundazioko Lurzoruen Linea eta Hondakinen burua) 
• Rafael Suso (Managing Director EKD) 
• Mikel Torres (CEDEMIren trebakuntza-arduraduna) 
• Inés Trincado (Getxoko Udaleko Gizarte Ongizate eta Osasun Publikorako zinegotzia) 
• Luis María Ullibarri (Hobetuzen zuzendari kudeatzailea) 
• Koldo Unceta (Euskal Herriko Unibertsitateko Hegoa Institutuaren zuzendaria) 
• Mª del Carmen Urbieta (Bizkaiko Foru Aldundiko Ingurunearen zuzendari nagusia) 
• Andrés Uriarte (Getxoko Udaleko Hirigintza zinegotzia) 
• Jon Uriarte (Eusko Jaurlaritzako Herritarren Babeserako zuzendaria) 
• Roberto Urkitza (Estrategia Empresarialen zuzendaria) 
• Víctor Urrutia (Euskal Herriko Unibertsitateko Irakaslegoaren errektoreordea) 
• Juan Luis Urrutia (Bilbao Metropoli-30en aholkularia) 
• Jon Koldobika Urrutia (HAEEren zuzendaria) 
• Eduardo Urturi (SPRIko Nazioarteko Harremanetarako Sailaren zuzendaria) 
• Ana Paula Valle (La Caixa-ko Komunikazioa eta Irudia) 
• José Alfonso Vallejo (Euskal Herriko Bide, Ubide eta Portu Ingeniarien Elkargoaren 

idazkaria) 
• Eduardo Vallejo (Bizkaiko Garraio Partzuergoaren zuzendari gerentea) 
• Iñaki Vázquez (ESIDE - Deustuko Unibertsitateko Telekomunikazioen Arloa) 
• Ramón Vega (Santurtziko Udaleko Hirigintza eta Ingurugiroko zinegotzia) 
• Juan Ignacio Vidarte (Guggenheim Bilbao Museoaren zuzendari nagusia) 
• José Luis Villacorta (El Mundo del País Vascoko Iritziaren arduraduna) 
• E. Jesús Villanueva (Euskal Herriko Bide, Ubide eta Portu Ingeniarien Elkargoaren dekanoa) 
• Iñaki Zarraoa (Getxoko Udaleko Alkatea) 
• Roberto Zubiaga (Labein Fundazioko Ingurune eta Kimikaren zuzendaria) 
• Miguel Zugaza (Bilboko Arte Eder Museoaren zuzendaria) 
• Santos Zunzunegui (Euskal Herriko Unibertsitateko Giza Zientzia eta Informazio Zientzietako 

Fakultatearen katedratikoa) 
 
 


